
Shrimad Ayyappagita

ಶ್ರೀಮದಯ್ಯಪ್ಪಗೀತಾ

..ಓಂ ..

.. ಶರಣಮಯ್ಯಪ್ಪ ..

ಅನುಕ್ರಮಣಿಕಾ
1.ಅಯ್ಯಪ್ಪಯೋಗೋ ನಾಮ ಪ್ರಥಮೋಽಧ್ಯಾಯಃ .
2. ಶಾಸ್ತೃಯೋಗೋ ನಾಮ ದ್ವಿತೀಯೋಽಧ್ಯಾಯಃ .
3.ಅಧ್ಯಾತ್ಮಯೋಗೋ ನಾಮ ತೃತೀಯೋಽಧ್ಯಾಯಃ .
4.ಭಕ್ತಿಯೋಗೋ ನಾಮ ಚತುರ್ಥೋಽಧ್ಯಾಯಃ .
5.ಜ್ಞಾನವಿಜ್ಞಾನಯೋಗೋ ನಾಮ ಪಂಚಮೋಽಧ್ಯಾಯಃ .
6.ವಿರಾಗಯೋಗೋ ನಾಮಷಷ್ಠೋಽಧ್ಯಾಯಃ .
7.ವಿಚಾರಯೋಗೋ ನಾಮ ಸಪ್ತಮೋಽಧ್ಯಾಯಃ .
8.ನಿರ್ಮಮಯೋಗೋ ನಾಮಾಷ್ಟಮೋಽಧ್ಯಾಯಃ .
9.ಮಂತ್ರಯೋಗೋ ನಾಮ ನವಮೋಽಧ್ಯಾಯಃ .
10.ಧರ್ಮಯೋಗೋ ನಾಮ ದಶಮೋಽಧ್ಯಾಯಃ .
11. ಕರ್ಮಯೋಗೋ ನಾಮೈಕಾದಶೋಽಧ್ಯಾಯಃ .
12. ಗುಣಯೋಗೋ ನಾಮ ದ್ವಾದಶೋಽಧ್ಯಾಯಃ .
13.ಬ್ರಹ್ಮದರ್ಶನಯೋಗೋ ನಾಮ ತ್ರಯೋದಶೋಽಧ್ಯಾಯಃ .
14.ಅಮರಾಸುರಸಂಪದ್ವಿಭಾಗಯೋಗೋ ನಾಮ ಚತುರ್ದಶೋಽಧ್ಯಾಯಃ .
15.ವಿಶ್ವಾಸಯೋಗೋ ನಾಮ ಪಂಚದಶೋಽಧ್ಯಾಯಃ .
16.ಭೂಮಿಕಾಯೋಗೋ ನಾಮ ಷೋಡಶೋಽಧ್ಯಾಯಃ .
17. ಶರಣಾಗತಿಯೋಗೋ ನಾಮ ಸಪ್ತದಶೋಽಧ್ಯಾಯಃ .
18.ಅಯ್ಯಪ್ಪದರ್ಶನಯೋಗೋ ನಾಮಾಷ್ಟಾದಶೋಽಧ್ಯಾಯಃ .

ಅಥ ಪ್ರಥಮೋಽಧ್ಯಾಯಃ .
ಸಂಬುಧ್ಯರ್ಥಾಽಯಿಶಬ್ದಪ್ರಕಟಿತಮಹಿಮಾ ಸಾನುರಾಗಂ ಸಮಂತಾತ್
ಯೋ ಭೂಯೋಽಪಃ ಪ್ರಪಾತಿ ಪ್ರಣತಸುರನರಾನಾಶುಶೋಕಾರ್ಣವೇಭ್ಯಃ .

ಸಿದ್ಧಶ್ರೀವಸ್ತ್ರಬಂಧೇ ಸ್ಥಿರತರವಿಧಿನಾ ಸಂಸ್ಥಿತಶ್ಶಾಂತಮೂರ್ತಿಃ .
ವಾರಾಣಸ್ಯಾಂ ಮಹತ್ಯಾಂ ಸ್ವಚರಣರಜಸಾ ಪಾವಯನ್ ಭಕ್ತವರ್ಗಾನ್
ಅಯ್ಯಪ್ಪೋ ಧರ್ಮಶಾಸ್ತಾ ವಿಲಸತಿ ಸುಚಿರಂ ಕೇಶವೇಶಾತ್ಮಜೋಽಯಂ .. 4..

ಪುರಾಽಽಸೀತ್ಪಂತಲೋ ಭೂಪಃ ಪ್ರಜಾಪಾಲನತತ್ಪರಃ .

ಶುದ್ಧಸ್ಫಟಿಕಸಂಕಾಶಂ ಕರ್ಣಾಂತಗತಲೋಚನಂ .

ಪ್ರಸ್ಫುರನ್ಮಂಜುಚಂದ್ರಾಸ್ಯಂ ಮಾಯಾನಿರ್ಮಿತವಿಗ್ರಹಂ .. 7..

ಶಾಂತಸ್ವರೂಪಂ ಸರಿತಾಮಧೀಶ್ವರೇ
ಬಾಲಂ ಶಯಾನಂ ಪ್ರಲಯೇ ಸುರೇಶ್ವರಂ .

ತಂ ಪುಂಡರೀಕಾಕ್ಷಮಿವ ಸ್ಥಿತಂ ಪರಂ
ಸಸ್ವರ್ಣಹಾರಂ ವಿಪಿನೇ ವಿಲೋಕನೇ .. 8..

ದಿವ್ಯಂ ತಂ ಬಾಲಕಂ ನೀತ್ವಾ ರಾಜಾ ಸ್ವಗೃಹಮಾಯಯೌ .

ಲಾಲಿತಃ ಪಾಲಿತಸ್ತೇನ ವಿಶೇಷೇಣ ಜನಪ್ರಿಯಃ .. 9..
ಸ ವೃದ್ಧಿಮಗಮತ್ತತ್ರ ಶುಕ್ಲಪಕ್ಷೇ ಯಥೋಡುರಾಟ್ .

ಮಾಪಜೋಽತಿವಿಶಾಲಾಕ್ಷಃ ಸಮುದ್ರಕರಶೋಮಿತಃ .. 10..
ಸುತಸ್ಯ ಲೀಲಾಪಟುತಾಂ ವಿಲೋಕಯನ್
ಸರ್ವೇ ಪ್ರಸನ್ನಾ ಭುವಿ ತಸ್ಯ ಭೂಪತೇಃ .
ತದ್ದ್ರೋಹಿಣಂ ಮಂದಮತಿಂ ತು ಮಂತ್ರಿಣಂ
ಅಜ್ಞಾತಭಾವಂಚ ವಿನಾ ನಿರೀಶ್ವರಂ .. 11..

ಅಪುತ್ರಸ್ಯ ಸುತೋ ಜಾತಃ ಅಯ್ಯಪ್ಪಸ್ಯ ಪ್ರಭಾವತಃ .
ತೇನ ಪುತ್ರವತೀ ಜಾತಾ ರಾಜ್ಞೀ ರಾಜಮನೋರಮಾ .. 12..

ದುರ್ಮಂತ್ರೀ ಮಂತ್ರಯಾಮಾಸ ಮರ್ಮವಾಕ್ಯಗಣೈರಲಂ .

ರಾಜ್ಞ್ಯೈ ಪಂತಲರಾಜಸ್ಯ ಕೈಕಯ್ಯಾ ಇವ ಮಂಧರಾ .. 13..

ಮಾರ್ಗೇ ಭಕ್ತಜನೈಃ ಸಮರ್ಚಿತತನೋಃ ಕಾಂತ್ಯಾ ತಮಃ ಸಂಹರನ್

ಸಹ್ಯಾದ್ರೇಃ ಪುಲಿನಂ ಪುರಾ ಸುವಿಮಲಂ ಪ್ರಾಪ್ತಃಪರಾರ್ಥೇಚ್ಛಯಾ .. 25..

ಶಂಖಂ ಪೂರಿತವಾನ್ಮುಕುಂದತನಯಃ ಪಾಣೌ ಸ್ಥಿತಂ ತತ್ಕ್ಷಣಂ .

ವ್ಯಾಘ್ರಾಸ್ತಸ್ಯ ನಿಶಮ್ಯ ನಿಷ್ಠುರತರಾಃ ಶಬ್ದಂ ಸಮಂತಾದಹೋ
ವವ್ರುಸ್ತಂ ಸುರನಾಯಕಂ ವ್ರಜವನೇ ಗೋಪೀಕುಮಾರಂಯಥಾ .. 26..

ಶ್ರೀಕೃಷ್ಣಸ್ತು ಯಥಾ ವ್ರಜಾದಿವಿಪಿನೇ ಗೋಭಿಶ್ಚ ಸಂವೇಷ್ಟಿತಃ
ಲಕ್ಷ್ಮೀಃ ಸತ್ಕಮಲೋದರೇ ಭಗವತೀ ಭೃಂಗೈರಲಂ ವೇಷ್ಟಿತಾ .

ಚಂದ್ರಶ್ಚಂದ್ರಿಕಯಾ ಚ ಸೂರ್ಯಕಿರಣೈರಗ್ನಿಸ್ತು ಧೂಮವ್ರಜೈಃ
ಅಯ್ಯಪ್ಪಶ್ಚ ಸುಪುಂಡರೀಕನಿಕರೈರ್ಬನ್ಯೈರಸಂಖ್ಯೈಶ್ವಿರಂ .. 27..

ಶ್ರೋತ್ರಾದೀಂದ್ರಿಯಪುಂಡರೀಕದಮನೇ ದಕ್ಷಸ್ತುಯೋಗೀ ಜನಃ
ಅಯ್ಯಪ್ಪೋ ಹ್ಯುಭಯೋರಲಂ ಸುದಮನೇ ದೃಷ್ಟಪ್ರಮಾಣಂ ಗತಃ .
ಕರ್ಷನ್ ವ್ಯಾಘ್ರಕುಲಂ ಮತಂಗಸಹಿತಂ ವರ್ಣೀ ಸದಾ ಶಾಸಕಃ
ಸಾರಾಸಾರವಿಚಾರನೀತಿನಿಪುಣಃ ಶ್ರೀಪಂತಲಂ ಪ್ರಾಪ್ತವಾನ್ .. 28..

ಆಶ್ಚರ್ಯಂ ಖಲು ಪಂತಲಸ್ಯ ನಗರೀ ಸಂವೇಷ್ಟಿತಾ ಸರ್ವಶಃ
ವ್ಯಾಘ್ರಾದಿಪ್ರವರೈಃ ಪ್ರಸಾರಿತನಖೈರ್ವನ್ಯೈರ್ಮಹಾನಿಷ್ಠುರೈಃ .
ಅಯ್ಯಪ್ಪಸ್ತು ಜಹಾಸ ಭೂಮಿಪತಿತಾನ್ ಪ್ರಾಣಾವಶೇಷಾನ್ ಜನಾನ್
ದೃಷ್ಟ್ವಾ ಮಂತ್ರಿಗಣಶ್ಚ ರಾಜಮಹಿಷೀ ರಾಜಾ ಚಮೋಹಂ ಗತಃ .. 29..
ನಿಶ್ಶಬ್ದಾಂ ನಗರೀಂ ವಿಲೋಕ್ಯ ದಯಯಾ ಸತ್ವಂ ಗೃಹೀತ್ವಾ ವನಂ
ಕ್ಷಿಪ್ರಂ ಸೋಽಪಿಯಯೌ ತತಃ ಶಿವಸುತಃ ಸಹ್ಯಸ್ಯ ಮೂರ್ಧ್ನಿ ಸ್ಥಿತಂ .

ಯತ್ರಾದ್ಯಾಪಿ ಸಮಾಧಿಯೋಗಕಲಿತೋ ಜೇಗೀಯಮಾನೋ ಜನೈಃ
ಧರ್ಮಾಯಾದ್ರಿನಿಕೇತನೇ ಪ್ರತಿದಿನಂ ಸಂಚೇಷ್ಟಯನ್ ವೀಕ್ಷ್ಯತೇ .. 30..

ನಾರದಸ್ತು ಸಮಾಯಾತೋ ರಾಜಶೇಖರಪತ್ತನೇ .

ಶಂಭೋಸ್ತನಯವೃತ್ತಾಂತಂ ಸರ್ವಂ ತಸ್ಮೈ ನ್ಯವೇದಯತ್ .. 31..

ಗಣೇಶಃ ಕಾರ್ತಿಕೇಯಶ್ಚ ಅಯ್ಯಪ್ಪೋಮೋಹಿನೀಸುತಃ .
ಶಂಕರಸ್ಯ ತ್ರಯಃಪುತ್ರಾಃ ಪಿತೃತುಲ್ಯಪರಾಕ್ರಮಾಃ .. 32..
ಮಾಯಾಮಾನುಷರೂಪೇಣ ತ್ವದ್ದಾಸ್ಯಮುರರೀಕೃತಂ .

ಹರಿಶಂಕರಭಕ್ತಾನಾಂ ಕಲಹಂ ವೀಕ್ಷ್ಯ ಭೂತಲೇ .. 33..

ತಯೋರ್ಭೇದನಿರಾಸಾಯ ಚಾವತೀರ್ಣೋ ವಿಶಾಂಪತೇ .

ಕಪಟಂ ತವ ಭಾಮಿನ್ಯಾ ಕಾರಿತಂ ದೇವಮಾಯಯಾ .. 34..

ಮನುಷ್ಯಬುದ್ಧಿಮಯ್ಯಪ್ಪೇ ತ್ಯಕ್ತ್ವಾ ದೇವತ್ವಮಾಚರ .

ತೇನ ತೇ ಕೀರ್ತಿರತ್ಯಂತಾ ಭವಿಷ್ಯತಿ ಮಹೀತಲೇ... 35..

4 sanskritdocuments.org



ಶ್ರೀಮದಯ್ಯಪ್ಪಗೀತಾ

ದೇವರ್ಷೇರ್ವಾಕ್ಯಮಾಕರ್ಣ್ಯ ಜ್ಞಾತಂ ತದ್ವೈಭವಂ ಪುನಃ .
ದರ್ಶನಾಯಾಥ ದೇವಸ್ಯ ಪ್ರಯತ್ನಂ ಕೃತವಾನ್ ತದಾ .. 36..

ಅಯ್ಯಪ್ಪಸ್ಯ ವಿಯೋಗೇನ ದುಃಖಿತಃ ಪಂತಲಃ ಪ್ರಭುಃ .
ಜಲಾನ್ನಾನಿ ಪರಿತ್ಯಜ್ಯ ಸ ಶಿಶ್ಯೇ ಸ್ಥಂಡಿಲೇ ಚಿರಂ .. 37..

ಸ್ವರೂಪಂ ದರ್ಶಯಾಮಾಸ ಅಯ್ಯಪ್ಪೋಽಪಿ ಮಹಾಮನಾಃ .
ಮಾ ಶೋಕಂ ಕುರು ಭೂಪ ತ್ವಂ ವಸಾಮಿ ಶಬರೀಗಿರೌ .. 38..

ಕುಂಭಸಂಭವಮಾಹೂಯಯಜ್ಞಂ ಕಾರಯ ..ಯತ್ನತಃ .
ಮದೀಯಂಮಂದಿರಂ ತತ್ರ ಕಾರಯೇರ್ವಿಶ್ವಕರ್ಮಣಾ .. 39..

ತನ್ಮಧ್ಯೇ ವಿಗ್ರಹಂ ರಮ್ಯಂ ಪಂಚಲೋಹೇನ ಕಾರಯ .

ತಸ್ಮಿನ್ಪ್ರತಿಷ್ಠಾ ಕರ್ತವ್ಯಾ ಋಷಿಭಿರ್ವೇದಪಾರಗೈಃ .. 40..
ಅವಶ್ಯಂ ಮಮ ಸಾನಿಧ್ಯಂ ಭವೇತ್ತತ್ರ ನ ಸಂಶಯಃ .
ಏತೇನ ವಿಧಿನಾರಾಜನ್ಮಯಿಭಕ್ತಿಃಪ್ರಜಾಯತೇ .. 41..

ಪ್ರತಿವರ್ಷಂತು ಸಂಕ್ರಾಂತೌ ಮಾಘಮಾಸಸ್ಯ ಪಾರ್ಥಿವ .

ಮಹೋತ್ಸವಸ್ತ್ವಯಾ ಕಾರ್ಥಃ ಸಹ್ಯಪೃಷ್ಠೇ ಮಮಾಶ್ರಮೇ .. 42..

ಆಗಮಿಷ್ಯಂತಿಯೇ ತತ್ರ ಚೋತ್ಸವೇ ಮಮಸನಿಧೌ .

ಸರ್ವೇ ತೇ ಸುಖಿನೋ ಭೂಪ ಭವಿಷ್ಯಂತಿ ನ ಸಂಶಯಃ .. 43..
ನಾರಿಕೇಲಂ ಚ ಕರ್ಪೂರಂ ಪುಷ್ಪದೀಪಾದಿಪಾನಕಂ .

ಏತಾನಿ ಪ್ರಿಯವಸ್ತೂನಿ ಪೂಜನೇ ಮಮ ಭೂಪತೇ .. 44..

ಘೃತಸ್ನಾನೇನ ಸಂತುಷ್ಟೋ ಭವಿಷ್ಯಾಮಿ ವಿಶೇಷತಃ .
ಗೋಪಯೋಮಥಿತೇನಾಶು ಪುನಃ ಪಂಚಾಮೃತೇನ ಚ .. 45..

ಧರ್ಮಭ್ರಷ್ಟಾಸ್ತು ಯಾ ನಾರ್ಯಃ ಪಾಂಶುಲಾ ದೋಷದೂಷಿತಾಃ .
ತಾಸಾನ್ನೈವಾಧಿಕಾರೋಽಸ್ತಿ ಪ್ರವೇಶೇ ಮಮ ಸನ್ನಿಧೌ .. 46..

ಪುರುಷಾಣಾಂ ಗೃಹಸ್ಥಾನಾಂ ಬ್ರಹ್ಮಚರ್ಯಂಚ ಮಂಡಲಂ .

ವಿಧೀಯತೇ ಪ್ರವೇಶಾರ್ಥಮುತ್ಸವೇ ದರ್ಶನೇ ಮಮ .. 47..

ಸದಾ ಹಿ ದರ್ಶನಂ ಪುಣ್ಯಂ ಮಾಘಮಾಸೇ ವಿಶೇಷತಃ .
ಮಯಿಭಕ್ತಿಂಚ ಲಭತೇ ತತಃಶೋಕಂ ಪರಿತ್ಯಜ .. 48..

ಇತ್ಯುಕ್ತ್ವಾಂತರ್ದಧೌ ದೇವೋ ವಸತೌ ಪಂತಲಪ್ರಭೋಃ .
ಅಥ ದರ್ಶನಸಂತುಷ್ಟೋ ದೇವದೇವ ಶಿವಾತ್ಮನಃ .. 49..
ಅಯ್ಯಪ್ಪತತ್ತ್ವವಿಜ್ಞಾನೀ ಜಾತಃ ಪಂತಲಭೂಪತಿಃ .
ಗತಶೋಕೋಽತಿಧರ್ಮಾತ್ಮಾ ಭಕ್ತಸ್ತಸ್ಯ ಮಹಾತ್ಮನಃ .. 50..
ಯದುಕ್ತಂ ದೇವದೇವೇನ ಕುಂಭಸಂಭವಯೋಗತಃ .
ತೇನ ಪಂತಲಭೂಪೇನ ತತ್ಸರ್ವಂ ಕೃತಮಾದರಾತ್ .. 51..

ದೇವದಾನವಗಂಧರ್ವಸಿದ್ಧಚಾರಣಗುಹ್ಯಕಾಃ .
ಆಜಗ್ಮುರ್ದಶನೇ ತಸ್ಯ ಋಷಯೋ ನಾರದಾದಯಃ .. 52..
ಈಡಿರೇಽಸ್ಯ ಯಶೋರಾಶೀನಯ್ಯಪ್ಪಸ್ಯ ಮಹಾತ್ಮನಃ .
ಜಾತಕೌತುಕರೂಪಾಸ್ತೇ ಮಣಿಕಂಠಾವಲೋಕನೇ .. 53..

ಇತಿಶ್ರೀಮದಯ್ಯಪ್ಪಗೀತಾಯಾಂಅಯ್ಯಪ್ಪಯೋಗೋ ನಾಮಪ್ರಥಮೋಽಧ್ಯಾಯಃ
.. 1..

ಅಥ ದ್ವಿತೀಯೋಽಧ್ಯಾಯಃ .
ಶಬರಸ್ಯ ಗೃಹೇ ಜಾತಾ ಶಬರೀ ಭಾಗ್ಯಶಾಲಿನೀ .

ಚಿರಕಾಲೇನ ಸಹ್ಯಾದ್ರೌ ಜ್ಞಾನಾಯ ತಪಸಿ ಸ್ಥಿತಾ .. 1..

ಮೋಕ್ಷೇಚ್ಛಯಾ ಚ ಸಂಪನ್ನಾ ಶಮಾದಿಗಣಶೋಭಿತಾ .

ನಿತ್ಯಾನಿತ್ಯವಿವೇಕೇನ ಫಲಭೋಗವಿರಾಗತಃ .. 2..
ಸುಶೀಲಾ ಚ ಸುರೂಪಾ ಚ ಸುಂದರೀ ಚಾರುಭಾಷಿಣೀ .

ಪ್ರಸನ್ನವದನಾಂಭೋಜಾ ಗುರುಭಕ್ತಿಪರಾಯಣಾ .. 3..

ಆಸ್ವಾದ್ಯ ಪುಷ್ಪನಿರ್ಯಾಸಮುನ್ಮತ್ತಾ ಭ್ರಮರಾಂಗನಾ .

ತಥಾ ಭಕ್ತಿರಸೇನೇಯಂ ಮತ್ತಾ ಸಾ ಶಬರೀ ವನೇ .. 4..

ವಾಚಕ್ನವೀವ ಸಾ ಪೂರ್ವಂಯಾಜ್ಞವಲ್ಕ್ಯಂ ಶುಚಿಸ್ಮಿತಾ .

ಜನ್ಮಮೃತ್ಯುಭಿಯಾ ದೇವೀ ಶಾಸ್ತಾರಂ ಶರಣಂಯಯೌ .. 5..

ಪಟಬಂಧಾಸನೇ ಶುದ್ಧೇ ಸ್ಥಿತಂ ಕಾಂಚನಸನ್ನಿಭಂ .

ಸಂಪೂಜ್ಯ ಭೂರಿಪುಷ್ಪೇಣ ಪಪ್ರಚ್ಛ ತ್ವಂಪದಸ್ಥಿತಿಂ .. 6..

ಶ್ರೀ ಅಯ್ಯಪ್ಪ ಉವಾಚ -

ಆತ್ಮಾ ಜೀವಸ್ತು ಗೋಸ್ವಾಮೀ ಕರ್ತಾ ಕ್ಷೇತ್ರಜ್ಞ ಇತ್ಯಪಿ .

ವಿಶ್ವಶ್ಚ ವೈಜಸಃ ಪ್ರಾಜ್ಞಸ್ತ್ವಂಪದೇನ ಪ್ರಕಾಶಿತಾಃ .. 7..
ನ ಜಾಯತೇ ಮ್ರಿಯತೇ ವಾ ಕದಾಚಿದಾತ್ಮಾ ತು ದೇಹೇ ವಿಮಲಪ್ರಕಾಶಃ .
ಪ್ರಜ್ಞಾನರಾಶಿಃಪುರುಷಃ ಪುರಾಣಃ ಆಕಾಶಕಲ್ಪೋಽವಿಕೃತೋಽಪ್ರಮೇಯಃ .. 8..
ಅವಸ್ಥಾತ್ರಯವಸ್ತೂನಿ ವೇತ್ತ್ಯಸೌ ಕರಣಂ ವಿನಾ .

ಸೌಷುಪ್ತಸ್ಥಮಭಾವಶ್ಚ ಶೃಣು ತ್ವಂ ಬ್ರಹ್ಮಚಾರಿಣಿ .. 9..

ನಾಹಂ ಜಾನಾಮಿ ಚೇತ್ಯತ್ರ ಜ್ಞಾನಮೇವ ಪ್ರಕಾಶತೇ .

ಅಹಂ ಜಾನಾಮಿ ಚೇತ್ಯಸ್ಮಿನ್ ವಾಕ್ಯೇಽಪಿ ಜ್ಞಾನಮುಚ್ಯತೇ .. 10..

ಜ್ಞಾನಧಾರಾ ತ್ವವಿಚ್ಛಿನ್ನಾ ವೀಕ್ಷ್ಯತೇ ತತ್ತ್ವದರ್ಶಿಭಿಃ .
ನೋದೇತಿ ನಾಸ್ತಮೇತ್ಯೇಷಾ ಸೈವಾತ್ಮಾ ತ್ವಂ ವಿಚಾರಯ .. 11..

ಯಥಾ ದಧಿಗತಂ ಸರ್ಪಿಸ್ತಿಲೇಷು ಚ ರಸೋ ವರಃ .
ಪುಷ್ಪೇಷು ಪುಷ್ಪನಿರ್ಯಾಸ ಆತ್ಮಾ ದೇಹೇ ವ್ಯವಸ್ಥಿತಃ .. 12..
ನಿತ್ಯಃ ಸರ್ವಗತೋಽನಂತಃ ಸತ್ತಾಮಾತ್ರೈಕಗೋಚರಃ .
ಶಾಶ್ವತೋಽತಿಪುರಾಣೋಯಮಚಲೋಽಯಂ ಸನಾತನಃ .. 13..
ಸವ್ಯಾನ್ಯಾಕ್ಷಿಮುಖೇ ವಿಶ್ವೋ ಮನಸ್ಯಂತಸ್ತು ತೈಜಸಃ .
ಹೃದ್ದೇಶೇ ತು ಪುನಃ ಪ್ರಾಜ್ಞಸ್ತ್ರಿಧಾ ದೇಹೇ ವ್ಯವಸ್ಥಿತಃ .. 14..
ಸ್ಥೂಲಭೋಗೇನ ವಿಶ್ವಸ್ಯ ಸೂಕ್ಷ್ಮೇಣ ತೈಜಸಸ್ಯ ಚ .

ಆನಂದೇನ ತು ಪ್ರಾಜ್ಞಸ್ಯ ತ್ರಿಧಾ ತೃಪ್ತಿಂ ನಿಬೋಧಯ .. 15..

ಶಾಸ್ತಾ ಗೋಸ್ವಾಮ್ಯಹಂ ದೇಹೇ ಕರ್ತಾಹಮಿತಿಮಾಂ ವಿದುಃ .
ಯೇ ಜನಾಸ್ತೇ ತು ಜೀವಜ್ಞಾಃ ಪಂಡಿತಾಸ್ತತ್ತ್ವದರ್ಶನೇ .. 16..

ಶ್ರೀಕೃಷ್ಣೋಽಹಂ ಶಿವಃಸಾಕ್ಷೀ ಕ್ಷೇತ್ರಜ್ಞಶ್ಶಾಶ್ವತೋಽಸ್ಮ್ಯಹಂ .

ಅಯ್ಯಪ್ಪೋಽಹಮನಂತೋಽಹಮಾತ್ಮಾರಾಮೋಽಹಮಚ್ಯುತಃ .. 17..
ತ್ವಂಪದಸ್ಯ ತಥಾವಾಚ್ಯೋ ಲಕ್ಷ್ಯೋಽಹಂ ಪ್ರಕೃತೇಃ ಪರಃ .
ಸಚ್ಚಿದಾನಂದರೂಪೋಽಹಂ ವಿಶ್ವಾತ್ಮಾ ವಿಶ್ವಸಂಭವಃ .. 18..
ಇತಿ ಶ್ರೀಮದಯ್ಯಪ್ಪಗೀತಾಯಾಂ ಶಾಸ್ತೃಯೋಗೋ ನಾಮದ್ವಿತೀಯೋಽಧ್ಯಾಯಃ ..
2..

ಅಥ ತೃತೀಯೋಽಧ್ಯಾಯಃ .
ಶ್ರೀ ಶಬರೀ ಉವಾಚ -

ವ್ಯವಹಾರೇ ಸದಾ ಸರ್ವೈಭೇದತೋ ಯುಷ್ಮದಸ್ಮದೀ .

ಪ್ರಯುಜ್ಯತೇ ಸದಾಯೋಗಿನ್ನಭೇದಃ ಕಥಮೇತಯೋಃ .. 1..
ಶ್ರೀ ಅಯ್ಯಪ್ಪ ಉವಾಚ -

ಅಹಂ ತ್ವಮಿತಿ ನಿರ್ದೇಶೇ ದ್ವೈತಮೇವ ಪ್ರಕಾಶತೇ .

ಸೋಽಹಮಿತ್ಯಪಿ ನಿರ್ದೇಶೇ ಚಾದ್ವೈತಂ ಪ್ರತಿಪಾದ್ಯತೇ .. 2..

ಶಿವೋ ಭವತಿ ಪೂಜಾರಿಃ ವಂದತೇ ಚ ಶಿವಂ ಶಿವಃ .
ಅಶಿವಃ ಕೋ ಭವೇತ್ಕರ್ತಾ ಶಿವಃ ಕರ್ಮ ಕದಾಭವೇತ್ .. 3..

ಅದ್ವೈತಚಿಂತಾಪರಮೇಶಭಕ್ತಿರ್ದ್ವೈತಸ್ಯನಿಂದಾ ವಿಷಯೇ ವಿರಕ್ತಿಃ .
ಮನೋಜವಂ ಬಾಧಿತುಮಾತ್ತಶಕ್ತಿರ್ಯಸ್ಯೈವ ತಸ್ಯೈವ ಜನಸ್ಯ ಮುಕ್ತಿಃ .. 4..
ಮಾಂಡೂಕ್ಯಶ್ರುತಿಗೀತೇನ ತತ್ತ್ವೇನಾತ್ಮಾ ಪ್ರಪದ್ಯತೇ .

ದ್ವೈತಜಾತಂ ತಥಾ ಸರ್ವಂ ಗಗನೇ ನೀಲಿಮಾದಿವತ್ .. 5..

ಆತ್ಮಾನಮಖಿಲಾಧಾರಮವಾಙ್ಮನಸಗೋಚರಂ .

ಅವ್ಯಕ್ತಂ ನಿರ್ಗುಣಂ ಸತ್ಯಂ ಮತ್ವಾ ಧೀರೋ ನ ಶೋಚತಿ .. 6..

ಮೇಘೋ ನಶ್ಯತಿ ವರ್ಷೇಣ ಭೋಜನೇನ ತಥಾ ಕ್ಷುಧಾ .

ದ್ವೈತಂ ನಶ್ಯತಿ ಬೋಧೇನಯಥಾ ಸ್ವಪ್ನಮನೋರಥಃ .. 7..
ಬ್ರಹ್ಮಭಿನ್ನಂ ಜಗನ್ನಾಸ್ತಿ ನಾಸ್ತಿ ಜನ್ಮಜರಾಮೃತಿಃ .
ಸುಖದುಃಖಾದಿಕಂ ನಾಸ್ತಿ ಅಸ್ತಿಬ್ರಹ್ಮನಿರಾಮಯಂ .. 8..

ಪ್ರಪಂಚರಹಿತಂ ವಿಷ್ಣುಂ ನಿರೀಹಂ ನಿರುಪದ್ರವಂ .

ನಿರಂಜನಂ ನಿರಾಕಾರಂ ಮತ್ವಾ ಧೀರೋ ನ ಶೋಚತಿ .. 9..

ಯಥಾ ಪಟಗತಂ ಚಿತ್ರಂ ಪಟಾದನ್ಯನ್ನ ವಿದ್ಯತೇ .

ತಥಾಚಾತ್ಮಗತಂ ವಿಶ್ವಮಾತ್ಮನೋಽನ್ಯನ್ನ ವಿದ್ಯತೇ .. 10..

ಮಾಯಾಮಲಿನಸತ್ತ್ವೇನ ಕಲ್ಪಿತಾಂ ಭೇದಭಾವನಾಂ .

ಮಾಯಾಯಾಃ ಶುದ್ಧಸತ್ತ್ವೇನ ದೂರೀಕುರು ಮಹಾಮತೇ .. 11..

ಬ್ರಹ್ಮಾ ವಿಷ್ಣುಃ ಶಿವಃ ಶಕ್ತಿರ್ಜೀವೋಗಣಪತೀ ರವಿಃ .
ದೇವತಾನ್ನಂಚ ಪ್ರಾಣಾದಿರ್ಮಾಯಯಾ ಖಲು ನಿರ್ಮಿತಂ .. 12..

ಜೀಮೂತೇನ ವಿನಾ ವೃಷ್ಟಿರ್ಭೂತಲೇನ ವಿನಾ ಕೃಷಿಃ .
ಮಾಯಯಾ ಚ ವಿನಾ ಸೃಷ್ಟಿಃ ಪಯಸಾ ರಹಿತಂ ದಧಿ .. 13..

ತಾವಾಂಜನನಸಂಭೀತಿಃ ಪುರುಷಸ್ಯ ವಿಶೇಷತಃ .
ಆತ್ಮಾನಮಜರಂ ನಿತ್ಯಂ ಯಾವನ್ನೈವಾವಗಚ್ಛತಿ .. 14..

ಶುಷ್ಕತರ್ಕವಿವಾದೇನ ವ್ಯರ್ಥಂ ನಯತಿ ಪೂರುಷಃ .
ಕಾಲಂ ಕಾಲಾಹಿನಾಽಽತ್ಮಾನಂ ಕೋಽನ್ಯಸ್ತ್ರಾತುಮಿಹೇಶ್ವರಃ .. 15..
ಅಧ್ಯಾತ್ಮಚಿಂತಯಾ ನೂನಂ ಸತ್ಸಂಗೇನಾಥ ವಿದ್ಯಯಾ .

ಯತೇತ ಸ್ವಾತ್ಮಲಾಭಾಯ ಧೀರೋಮೋಕ್ಷಪರಾಯಣಃ .. 16..
ವಿಚಾರೇಣ ವಿನಾ ದೇವಿ ಪ್ರಪಂಚೋ ನ ಹಿ ನಶ್ಯತಿ .

ತಸ್ಮಾದ್ವಿಚಾರಃ ಕರ್ತವ್ಯಃ ಸ್ವಾತ್ಮಲಾಭಸ್ಯ ಹೇತವೇ .. 17..

ಇಯಂ ವೇದಶಿರೋವಿದ್ಯಾ ಪ್ರೋಕ್ತಾ ದುಃಖನಿವೃತ್ತಯೇ .

ಅನಯಾ ವಿಲಯಂಯಾತಿ ಸಂಚಿತಂ ಕರ್ಮಯತ್ಕೃತಂ .. 18..

ಇತಿಶ್ರೀಮದಯ್ಯಪ್ಪಗೀತಾಯಾಂಅಧ್ಯಾತ್ಮಯೋಗೋ ನಾಮತೃತೀಯೋಽಧ್ಯಾಯಃ
.. 3..

ಅಥ ಚತುರ್ಥೋಽಧ್ಯಾಯಃ .
ಮಣಿಕಂಠೋಪದೇಶೇನ ನ ತೃಪ್ತಾಂ ವನಚಾರಿಣೀ .

ಭೂಯಃ ಪಪ್ರಚ್ಛ ಸಂಪೂಜ್ಯ ಮಾಯಾಮನುಜವಿಗ್ರಹಂ .. 1..

ಶ್ರೀ ಶಬರೀ ಉವಾಚ -

ಕರ್ಮಶಾಂತಿರ್ಮನಶ್ಶಾಂತಿರ್ವಾಸನಾಕ್ಷಯ ಏವ ಚ .

ಕಥಂ ಭವೇತ್ಸರೋಜಾಕ್ಷ ಅಯ್ಯಪ್ಪ ವದತಾಂವರ .. 2..

ಶ್ರೀ ಅಯ್ಯಪ್ಪ ಉವಾಚ -

ಭಕ್ತಿಜ್ಞಾನವಿರಾಗೇಣ ವಿಚಾರೇಣ ಚ ಶೋಭನೇ .

ಅಯಮಾಸಾದ್ಯತೇ ದೇವಿ ಅಥವಾ ಗುರುಸೇವಯಾ .. 3..

ಭಜನಂ ಭಕ್ತಿರಿತ್ಯಾಹುರ್ನಿರ್ಗುಣೇ ಸಗುಣೇಽಪಿ ಚ .

ಈಶ್ವರೇ ಚಾರವಿಂದಾಕ್ಷಿ ಮಾಯಾವಿನಿ ವನೇಚರಿ .. 4..

ಶ್ರವಣಂ ಕೀರ್ತನಂ ತಸ್ಯ ಚಾರ್ಚನಂ ಪಾದಸೇವನಂ .

ವಂದನಂ ಸ್ಮರಣಂ ದೇವಿ ಸಖ್ಯಂಚಾತ್ಮನಿವೇದನಂ .. 5..

ನವಧಾ ಸಗುಣೇ ಪ್ರೋಕ್ತಾ ಸಪ್ತಧಾಽಗುಣಶಾಲಿನೀ .

ಸರ್ವೋಪಕಾರಿಣೀ ನೂನಂ ಸೇವನೀಯಾ ಪ್ರಯತ್ನತಃ .. 6..
ಯಸ್ಯ ದೇವೇ ಪರಾ ಭಕ್ತಿರ್ಯಥಾ ದೇವೇ ತಥಾ ಗುರೌ .

ತಸ್ಯೈತೇ ಕಥಿತಾ ಹ್ಯರ್ಥಾಃ ಪ್ರಕಾಶಂತೇ ಮಹಾತ್ಮನಃ .. 7..
ಬೀಜಾದ್ವೃಕ್ಷಸ್ತತೋ ಬೀಜಂ ಭಕ್ತೇರ್ಜ್ಞಾನಂ ತತಶ್ಚ ಸಾ .

ಸಾಧೂನಾಂ ಸಂಗತಿರ್ಬೀಜಂ ಭಕ್ತಿವೃಕ್ಷಸ್ಯ ಭಾಮಿನಿ .. 8..

ಭಕ್ತಿಜ್ಞಾನವಿರಾಗಾಣಾಂ ವರ್ಷಯನ್ ಜಗತೀತಲೇ .

ಚರತೀಹ ಮಹಾಭಾಗೋ ನಭೋಮಂಡಲಮೇಘವತ್ .. 9..

ಛಾಯಾಪುಷ್ಪಫಲೈಶ್ಶಾಖೀ ಸೇವತೇ ಶರಣಾಗತಾನ್ .

ಸಾಧುಸ್ತ್ವನಾಗತಾಂಶ್ಚಾಪಿ ಭಕ್ತಿಜ್ಞಾನಧನಾದಿಭಿಃ .. 10..
ಸಜ್ಜನೋ ದುರ್ಜನಶ್ಚೇತಿ ಭೇದತೋ ಮನ್ಯತೇ ಜನಃ .
ಸರ್ವಂ ಚ ಸ್ವಜನಂ ಸಾಧುರ್ಮನ್ಯತೇಽಭೇದಚಿಂತಯಾ .. 11..

ದಹನಾತ್ಮಪ್ರಕಾಶೇನ ಸೂರ್ಯೋ.ವಾರಯತೇ ತಮಃ .
ವಚೋಭಿಶ್ಶೀತಲೈಸ್ಸಾಧುರ್ಹೃತ್ಸ್ಥಂ ವಾರಯತೇ ಹಿ ತತ್ .. 12..

ಜನ್ಮಕ್ಲೇಶೋ ಜರಾಕ್ಲೇಶಃ ಕ್ಲೇಶೋ ದುರ್ಜನಮಿತ್ರತಾ .

ಶಂಭೋರ್ಭಜನಮಕ್ಲೇಶಃ ಕ್ಲೇಶೋಭೂರಿಧನಸ್ಪೃಹಾ .. 13..

ಮದ್ಭಕ್ತಂ ದಯಯಾಯುಕ್ತಂ ಧರ್ಮಾತ್ಮಾನಂ ಶುಭೇ ಭಜ .

ಭಕ್ತಿಶಾಸ್ತ್ರಪ್ರವಕ್ತಾರಂ ಸಂತಂ ಸಂತತಮಾದರಾತ್ .. 14..

ಯತಿತೀರ್ಥಂ ಸತೀತೀರ್ಥಂ ತೀರ್ಥಂ ಸಾಧುಸಮಾಗಮಃ .
ವೇದವಾಕ್ಯಂ ಸದಾತೀರ್ಥಂ ನಾನ್ಯತ್ತೀರ್ಥಂ ಭಜೇನ್ನರಃ .. 15..
ಪೂಜಾ ವಿಪ್ರಸ್ಯ ಕರ್ತವ್ಯಾ ಚಾನ್ನವಸ್ತ್ರಜಲಾದಿಭಿಃ .

ವಿಪ್ರಸ್ಯೈವ ಪ್ರಭಾವೇಣ ತರೇತ್ಸಂಸಾರಸಾಗರಂ .. 16..

ಸೂರ್ಯೋದಯಂ ವಿನಾ ದೇವಿ ಶರ್ವರೀ ನ ಪ್ರಯಾಸ್ಯತಿ .

ವಿನಾ ಭಕ್ತ್ಯುದಯಂ ನೄಣಾಮಹಂಕಾರೋ ನಯಾಸ್ಯತಿ .. 17..

ಆತ್ಮವತ್ಪ್ರೇಮ ಕರ್ತವ್ಯಂ ಸರ್ವಪ್ರಾಣಿಷು ನಿರ್ಮಲೇ .

ತಸ್ಯ ಪಾವನಭಾವೇನ ಸಂಸಾರಂ ತಾರಯೇಜ್ಜನಃ .. 18..
ಮದಾತ್ಮಕಂ ಜಗತ್ಸರ್ವಂ ವೀಕ್ಷ್ಯ ಮತ್ಪೂಜನಂ ಕುರು .

ಮನ್ಮನಾ ಮನ್ನಮಸ್ಕಾರಾ ಪತ್ರಪುಷ್ಪಫಲಾದಿಭಿಃ .. 19..
ಇತಿ ಶ್ರೀಮದಯ್ಯಪ್ಪಗೀತಾಯಾಂ ಭಕ್ತಿಯೋಗೋ ನಾಮ ಚತುರ್ಥೋಽಧ್ಯಾಯಃ ..
4..

ಅಥ ಪಂಚಮೋಽಧ್ಯಾಯಃ .
ಶ್ರೀಅಯ್ಯಪ್ಪೌವಾಚ -

ಪರೋಕ್ಷಂಚಾಪರೋಕ್ಷಂಚ ದ್ವಿವಿಧಂ ಜ್ಞಾನಮುಚ್ಯತೇ .

ವೈದಿಕಂ ಲೌಕಿಕಂಚೇತಿ ತದಪಿ ದ್ವಿವಿಧಂ ಭವೇತ್ .. 1..

ವೇದೇ ಪರೋಕ್ಷಂ ಪ್ರಾಯೇಣಾನುಮಾನಾದೌ ಚ ಲೌಕಿಕಂ .

ಅಪರೋಕ್ಷಂ ಮಹಾವಾಕ್ಯೇ ಲೌಕಿಕಂತು ಘಟಾದಿಷು .. 2..

ತತ್ರಾಪಿ ದ್ವಿವಿಧಂ ಪ್ರೋಕ್ತಂ ದೃಢಂ ಚಾಪ್ಯದೃಢಂ ಶುಮೇ .

ಅಪರೋಕ್ಷಂ ದೃಢಂ ಜ್ಞಾನಮಲಂ ನಿಃಸೃತಿಹೇತವೇ .. 3..

ಅಸ್ತಿಬ್ರಹ್ಮೇತಿ ಯಜ್ಜ್ಞಾನಂ ಪರೋಕ್ಷಂ ಪರಿಕೀರ್ತಿತಂ .

ಅಖಂಡಾನಂದರೂಪೋಽಹಂ ಶಿವೋಽಹಮಿತಿಚಾಪರಂ .. 4..

ಅಭೇದೇಽಪಿ ಚ ಭೇದೋಽಸ್ತಿ ಜೀವಾತ್ಮಪರಮಾತ್ಮನೋಃ .
ತುಷಾರಜಲಭೇದೋಽಪಿ ವಿದ್ಯತೇ ಜಗತೀತಲೇ .. 5..

ಅಮೇದವೋಧೋ ವಿಮಲೋ ಭೇದೋ ಮಾಯಾಪ್ರಕಲ್ಪಿತಃ .
ವಿದ್ಯಾವಿದ್ಯಾಸ್ವರೂಪೇಣ ವ್ಯಾಪಿನೀ ಸಾ ಚಮೋಹಿನೀ .. 6..

ಶರಣಾಗತಿಹೀನಸ್ಯ ನರಸ್ಯ ದುರತಿಕ್ರಮಾ .

ಶರಣಾಗತಭಕ್ತಸ್ಯ ಮಾಯಾ ದೂರನಿವಾಸಿನೀ .. 7..

ಜ್ಞಾನೇನ ಸದೃಶಂ ಲೋಕೇ ಪಾವನಂ ನ ಹಿ ಭಾಮಿನಿ .

ತತ್ಸ್ವಯಂಯೋಗಸಂಸಿದ್ಧಹೃದಯೇ ಜಾಯತೇ ಶುಮೇ .. 8..

ಅಭೇದದರ್ಶನಂ ಜ್ಞಾನಮಜ್ಞಾನಂ ಭೇದದರ್ಶನಂ .

ಆದ್ಯಂ ಸ್ಯಾನ್ಮೋಕ್ಷಲಾಭಾಯ ದ್ವಿತೀಯಂ ಜನ್ಮಮೃತ್ಯವೇ .. 9..

ಗವಾಮನೇಕವರ್ಣಾನಾಂ ಕ್ಷೀರಸ್ಯೇವೈಕವರ್ಣತಾ .

ಕ್ಷೀರವತ್ಪಶ್ಯತೇ ಜ್ಞಾನಂ ಲಿಂಗಿನಸ್ತು ಗವಾಂ ಯಥಾ .. 10..

ನಿಷ್ಕ್ರಿಯಂ ವಾಸನಾಹೀನಂ ಭೇದತ್ರಯವಿಲಕ್ಷಣಂ .

ಆತ್ಮಾನಂ ವೇದ ವೇದೇನ ಸದ್ಗುರೋಶ್ಚಿರಸೇವಯಾ .. 11..

ಆದೌ ನಾಸ್ತಿ ಹಿ ಯದ್ವಸ್ತು ಚಾಂತಕಾಲೇಽಪಿ ನಾಸ್ತಿ ತತ್ .

ಮಧ್ಯಕಾಲೇ ಕಥಂ ಜಾತಂ ರಜ್ಜುಸರ್ಪ ಇವಸ್ಥಿತಂ .. 12..

ತಾಪ್ಯತಾಪಕಭೇದೇನ ಸುವಿಭಾತ್ಯಖಿಲಂ ಜಗತ್ .

ಪ್ರತ್ಯಗಾತ್ಮತಯಾಭಾತಿ ಜ್ಞಾನಾದ್ವೇದಾಂತವಾಕ್ಯಜಾತ್ .. 13..

ಶುದ್ಧಮೀಶ್ವರಚೈತನ್ಯಂ ಜೀವಚೈತನ್ಯಮೇವ ಚ .

ಪ್ರಮಾತಾಚಪ್ರಮಾಣಂಚ ಪ್ರಮೇಯಂಚ ಫಲಂ ತಥಾ .. 14..

ಇತಿ ಸಪ್ತವಿಧೋ ಭೇದಶ್ಚೈತನ್ಯೇ ವ್ಯವಹಾರತಃ .
ಸುವಿಜಾನೀಹಿ ದೇವಿ ತ್ವಂ ವರ್ತತೇ ನ ತು ಸತ್ಯತಃ .. 15..
ಶ್ರೀ ಶಬರೀ ಉವಾಚ -

ಕಥಂ ಸಪ್ತವಿಧೋ ಭೇದಃ ಪ್ರತ್ಯಗಾತ್ಮನಿ ಶಾಶ್ವತೇ .

ಭಗವನ್ ಸರ್ವವೇದಜ್ಞ ಸರ್ವಂ ಚರ್ಣಯ ಸದ್ಗುರೋ .. 16..

ಶ್ರೀ ಅಯ್ಯಪ್ಪ ಉವಾಚ -

ಮಾಯೋಪಾಧಿವಿನಿರ್ಮುಕ್ತಂ ಶುದ್ಧಮಿತ್ಯಭಿಧೀಯತೇ .

ಮಾಯಾಸಂಬಂಧತಶ್ಚೇಶೋ ಜೀವಶ್ಚಾವಿದ್ಯಯಾಯುತಃ .. 17..
ಪ್ರಮಾತೃಚೈತನ್ಯಮಪಿ ಪ್ರಸಂಗತಃ ಪ್ರಮಾತೃಚೈತನ್ಯಮತಃಪರಂ ಶುಭೇ .

ನಿರೂಪ್ಯತೇಽನ್ತಃಕರಣೇನ ಸಂಯುತಂ ಅನ್ಯಚ್ಚ ತದ್ವೃತ್ತಿಯುತಂ ಪ್ರಮಾಣಕಂ .. 18..

ಅಜ್ಞಾತಮಪಿ ಚೈತನ್ಯಂ ಪ್ರಮೇಯಮಿತಿ ಕಥ್ಯತೇ .

ಫಲಂ ಪ್ರೋಕ್ತಂ ಸುವಿಜ್ಞಾತಂ ಚೈತನ್ಯಂ ಶ್ರುತಿಸಮ್ಮತಂ .. 19..

ಇತಿ ಸಪ್ತವಿಧೋ ಭೇದಶ್ಚೈತನ್ಯೇ ವ್ಯವಹಾರತಃ .
ಐಕ್ಯಂ ಬ್ರಹ್ಮಣಿ ಸರ್ವಸ್ಯಾನೈಕ್ಯಂ ಭವತಿ ಮಾಯಯಾ .. 20..

ಇತಿಶ್ರೀಮದಯ್ಯಪ್ಪಗೀತಾಯಾಂಜ್ಞಾನವಿಜ್ಞಾನಯೋಗೋನಾಮಪಂಚಮೋಽಧ್ಯಾಯಃ
.. 5..

ಅಥ ಷಷ್ಠೋಽಧ್ಯಾಯಃ .
ಶ್ರೀ ಅಯ್ಯಪ್ಪೌವಾಚ -

ದೃಷ್ಟಾನುಶ್ರವಿಕೇಷ್ವೇಷ ವಿಷಯೇಷು ಶುಭಪ್ರದಃ .
ವಿತೃಷ್ಣಸ್ಯ ವಶೀಕಾರಸಂಜ್ಞಾ ವೈರಾಗ್ಯಮುಚ್ಯತೇ .. 1..

ತರಣೀವ ತು ವೈರಾಗ್ಯಂ ತರುಣಿ ಭವಸಾಗರೇ .

ತರಣಾಯ ದೃಢಾ ನೂನಂ ಗುಣವೈತೃಷ್ಣ್ಯಮಪ್ಯಥ .. 2..

ಅವಶ್ಯಂ ಗಂತಾರೋಽಧಿಕದಿನಮುಷಿತ್ವಾಪಿ ವಿಷಯಾಃ
ವಿಯೋಗೇ ಕೋ ಭೇದಸ್ತ್ಯಜತಿ ನ ಜನೋ ಯಃ ಸ್ವಯಮಮೂನ್ .

ವ್ರಜಂತಸ್ಸ್ವಾತಂತ್ರ್ಯಾದತುಲಪರಿದುಃಖಾಯಮನಸಃ
ಸ್ವಯಂ ತ್ಯಕ್ತ್ವಾ ಹ್ಯೇತೇ ಶಮಸುಖಮನಂತಂ ವಿದಧತಿ .. 3..

ಅನೇಕಕಾಲೇ ಸ್ವರ್ಗೀಯಾನ್ಭೋಗಾನ್ ಭುಕ್ತ್ವಾಪಿ ಚಾಬ್ರವೀತ್ .

ಐಲಃ ಸಮ್ರಾಡ್ವಿನಿರ್ವಿಣ್ಣೋ ಗಾಥಾಂ ವೈರಾಗ್ಯಕಾರಿಣೀಂ .. 4..

ಕಿಂ ವಿದ್ಯಯಾ ಕಿಂ ತಪಸಾ ಕಿಂ ತ್ಯಾಗೇನ ಶ್ರುತೇನ ವಾ .

ಕಿಂ ವಿವಿಕ್ತೇನ ಮೌನೇನ ಸ್ತ್ರೀಭಿರ್ಯಸ್ಯ ಮನೋ ಹೃತಂ .. 5..

ಸ್ವಾರ್ಥಸ್ಯಾಕೋವಿದಂ ಧಿಙ್ಮಾಂ ಮೂರ್ಖಪಂಡಿತಮಾನಿನಂ .

ಯೋಽಯಮೀಶ್ವರತಾಂ ಪ್ರಾಪ್ಯ ಸ್ತ್ರೀಭಿರ್ಗೋಖರವಜ್ಜಿತಃ .. 6..
ಶಿವಪ್ರಸಾದೋ ನಿರ್ವೇದಃ ಸುಖಶಾಂತಿಪ್ರದೋ ಮಹಾನ್ .

ಯೇನಾನುಬಂಧಂ ನಿಹೃತ್ಯ ಪುರುಷಃ ಶಮಮೃಚ್ಛತಿ .. 7..

ತೀವ್ರವೈರಾಗ್ಯಯೋಗೇನ ಧರ್ಮಮೇಘಃ ಸಮಾಧಿರಾಟ್ .

ಕಾಲಜ್ಞಸ್ಯ ನಿರೀಹಸ್ಯಯೋಗಿರಾಜಸ್ಯ ಜಾಯತೇ .. 8..

ಸಮಾಧೌ ಜಾತಮಾತ್ರೇ ತು ಸಮುದೇತ್ಯಾತ್ಮಚಂದ್ರಮಾಃ .
ವರ್ಷಯನ್ನಿವ ಪೀಯೂಷಂ ಕ್ಷುಭಿತಾಂಬೋಧಿಮಧ್ಯಗಾತ್ .. 9..

ಮಾತಾಪಿತೃಸುತಾದೀನಾಮಸ್ತಿತ್ವಂ ನಾಸ್ತಿ ಚಾತ್ಮನಃ .
ವ್ಯರ್ಥಂ ವಿಷಯಗರ್ತೇಷು ಪತಂತಿ ಸುರಮಾನವಾಃ .. 10..
ಮೋಷಣೇ ಜ್ಞಾನರತ್ನಾನಾಂ ಪ್ರವಿಷ್ಟಾ ದೇಹಪತ್ತನೇ .

ಕಾಮಃ ಕ್ರೋಧೋ ಮದೋ ಲೋಭೋ ದೇಹಿನಾಮವಿವೇಕಿನಾಂ .. 11..

ಮಾತಾ ಕಸ್ಯ ಪಿತಾ ಕಸ್ಯ ಕಸ್ಯ ಭಾರ್ಯಾ ಪ್ರಿಯೇ ವದ .

ಜನ್ಮಾಭಾವೇ ತು ಮಾತೃತ್ವಂ ಪಿತೃತ್ವಂಚಾತ್ಮನಃ ಕಥಂ .. 12..

ಹರಿಣಶ್ಚ ಗಜೋ ಮತ್ತಃ ಪತಂಗಶ್ಚಾಪಿ ಭೃಂಗರಾಟ್ .

ಏಕೈಕವಿಷಯೋನ್ಮತ್ತಾ ಮ್ರಿಯಂತೇ ಶಫರೀ ಪುನಃ .. 13..
ವಿಷಯೇಷ್ವಪಿ ಸರ್ವೇಷು ಮತ್ತಾ ಮರಣಧರ್ಮಿಣಃ .
ಜೀವಂತಿ ಕಥಮಲ್ಪೇಽಪಿ ಚೇತ್ಯಾಶ್ಚರ್ಯಂ ಹಿ ಮಾನವಾಃ .. 14..
ಮಾನವಸ್ಯ ಶರೀರಂ ಹಿ ನ ಜಾತಂ ಕ್ಷುದ್ರಕರ್ಮಣೇ .

ಕೃಚ್ಛ್ರಾಯ ತಪಸೇ ಚೈವ ಪ್ರೇತ್ಯಾನಂತಸುಖಾಯ ಚ .. 15..

ವೈರಾಗ್ಯಂತು ವಿನಾ ದೇವಿ ಭಕ್ತಿಮಾಗೋಪಜೀವಿನಃ .
ತೇ ಯಥಾ ಸುಖಮಿಚ್ಛಂತಿ ಮರೀಚಿಜಲಮಜ್ಜನಾತ್ .. 16..

ಕಾಮಿನೀಕಾಂಚನತ್ಯಾಗೀ ತ್ಯಾಗೀ ಭವಿತುಮರ್ಹತಿ .

ವ್ಯಾಘ್ರಚರ್ಮಾವೃತೇನೈವ ಖರೋ ನಾಸ್ತಿ ಮೃಗೇಶ್ವರಃ .. 17..
ಕನಕಘಟಪಟಾನಾಂ ಸ್ವಚ್ಛಮುರ್ವೀರುಹಾಣಾಂ
ಪನಸಪರಿಮಲಾನಾಮಂಧಸಾಂ ಭಾಜನಾನಾಂ .

ಗಜತುರಗಭಟಾನಾಂ ವರ್ಜನಂ ವರ್ಜನಂ ನೋ
ಅಪಿ ತು ಸುಯುವತೀನಾಂ ವರ್ಜನಂ ವರ್ಜನಂ ಸ್ಯಾತ್ .. 18..

ಇತಿ ಶ್ರೀಮದಯ್ಯಪ್ಪಗೀತಾಯಾಂ ವಿರಾಗಯೋಗೋ ನಾಮಷಷ್ಠೋಽಧ್ಯಾಯಃ .. 6..

ಅಥ ಸಪ್ತಮೋಽಧ್ಯಾಯಃ .
ಶ್ರೀಅಯ್ಯಪ್ಪ ಉವಾಚ -

ಕೋಽಹಂ ಕಥಮಿದಂ ಜಾತಂ ಕೋ ವಾ ಕರ್ತಾಸ್ಯ ವಿದ್ಯತೇ .

ಉಪಾದಾನಂ ಕಿಮಸ್ತೀಹ ವಿಚಾರೋಽಯಂ ವಿಧೀಯತೇ .. 1..

ವಿನಿಶ್ಚಯೋ ಭವೇನ್ನಿತ್ಯಾ ನಿತ್ಯವಸ್ತುವಿವೇಕತಃ .
ನಿತ್ಯಬೋಧಸ್ವರೂಪೋಽಹಮಾತ್ಮಾಹಂ ಪ್ರಕೃತೇಃ ಪರಃ .. 2..
ಪ್ರಕೃತಿಶ್ಚ ಪ್ರಧಾನಂಚ ಮಾಯಾ ಗುಣವತೀ ತು ಯಾ .

ವಿದ್ಯಾಽವಿದ್ಯಾಸ್ವರೂಪೇಣ ವ್ಯಾಪಿನೀ ಜಗದಂಬಿಕಾ .. 3..

ಪ್ರಕೃತಿರ್ವಿಕೃತಿಶ್ಚೈವ ಭವೇತ್ತನ್ಮಾತ್ರಪಂಚಕಂ .

ಅಹಂಕಾರಮಹತ್ತತ್ವೇ ಮೂಲಾ ಚಾವಿಕೃತಿಸ್ಸ್ವಯಂ .. 4..

ಮಹತ್ತತ್ತ್ವಾದಹಕಾರಸ್ತತಸ್ತನ್ಮಾತ್ರಪಂಚಕಂ .

ಭೂತಾತ್ಮಕಂ ತತೋ ಜಜ್ಞೇ ವ್ಯೋಮಾದಿಜಗದಾತ್ಮಕಂ .. 5..

ಜ್ಞಾನಕರ್ಮೇಂದ್ರಿಯಾಣಿ ಸ್ಯುರ್ದಶೈಕಂಚ ಮನಸ್ಸ್ಮೃತಂ .

ವಿಕಾರಾಃ ಷೋಡಶ ಪ್ರೋಕ್ತಾಸ್ತತೋಽನ್ಯಃ ಪುರುಷಸ್ಸ್ಮೃತಃ .. 6..
ಮಾಯಾಂತು ಪ್ರಕೃತಿಂ ವಿದ್ಯಾನ್ಮಾಯಿನಂತು ಮಹೇಶ್ವರಂ .

ತಸ್ಯಾವಯವಭೂತೈಸ್ತು ವ್ಯಾಪ್ತಂ ಸರ್ವಮಿದಂ ಜಗತ್ .. 7..

ಊರ್ಣನಾಭಿರ್ವ ವಿಶ್ವಸ್ಯ ಕಾರಣಂ ಪರಮೇಶ್ವರಃ .
ಉಪಾದಾನಂ ನಿಮಿತ್ತಂಚ ವೈಲಕ್ಷಣ್ಯಂತು ಸಾಂಖ್ಯತಃ .. 8..
ಕ್ಲೇಶಕರ್ಮವಿಪಾಕಾದ್ಯೈರಪರಾಮೃಷ್ಟ ಈಶ್ವರಃ .
ಪುಂವಿಶೇಷೋಽತ್ರಯೋಗೇಽಪಿ ಪುರುಷೋತ್ತಮಉಚ್ಯತೇ .. 9..

ಈಶ್ವರಸ್ಸರ್ವಭೂತಾನಾಂ ಶಬರ್ಯಾತ್ಮನಿ ತಿಷ್ಠತಿ .

ವಿಹಿತಪ್ರತಿಷಿದ್ಧೇಷು ಪ್ರವೃತ್ತಿಷ್ವಪಿ ಪ್ರೇರಯನ್ .. 10..

ಬ್ರಹ್ಮ ಕೇವಲಮದ್ವೈತಂ ನಯತ್ಕರಣಗೋಚರಂ .

ಅಲಕ್ಷಣಮರೂಪಂಚ ವೇದಾಂತೇಷು ಸುನಿಶ್ಚಿತಂ .. 11..

ತದ್ವಿಷ್ಣುಸ್ತಚ್ಛಿವಸ್ಸಾಕ್ಷಾದಾದಿತ್ಯಸ್ತಚ್ಚ ಚಂದ್ರಮಾಃ .
ತದೇವ ಶಾಶ್ವತಂ ಸತ್ಯಂ ತದಹಂ ತ್ವಂಚ ಭಾಮಿನಿ .. 12..

ಬಿಂಬತ್ವಂ ಪ್ರತಿಬಿಂಬತ್ವಂ ಯಥಾ ಪೂಷಣಿ ಕಲ್ಪಿತಂ .

ಜೀವತ್ವಮೀಶ್ವರತ್ವಂಚ ತಥಾ ಬಹ್ಮಣಿ ಕಲ್ಪಿತಂ .. 13..

ಮೋಕ್ಷದ್ವಾರೇ ದ್ವಾರಪಾಲಾಶ್ಚತ್ವಾರಃ ಪರಿಕೀರ್ತಿತಾಃ .
ಶಮೋ ವಿಚಾರಸ್ಸಂತೋಷಶ್ಚತುರ್ಥಸ್ಸಾಧುಸಂಗಮಃ .. 14..
ವಿಚಾರೇಣ ವಿನಾ ದೇವಿ ನಾನ್ಯೋಪಾಯೋಽಸ್ತಿ ಸೌಕರಃ .
ಜಿಜ್ಞಾಸೋರಾತ್ಮಲಾಭಾಯ ವೇದೇ ವಾದೇ ಚ ಮಾನಿನಿ .. 15..

ಇದಂ ಸರ್ವಂ ಜಗದ್ವಸ್ತು ರಜ್ಜ್ವಾಂ ಸರ್ಪ ಇವಾತ್ಮನಿ .

ಜನ್ಮಮೃತ್ಯುಯುತಂ ಶಾಂತೇ ಹಾಟಕೇ ಕಟಕಾದಿವತ್ .. 16..

ಜಲನ್ನ ಪುನರಾಯಾತಿ ಸುಪೀತಮಯಸಾ ಖಲು .

ದ್ವೈತನ್ನ ಪುನರಾಯಾತಿ ಚಾದ್ವೈತೇನ ಸುಬಾಧಿತಂ .. 17..

ಬ್ರಹ್ಮಸತ್ಯಂ ಜಗನ್ಮಿಥ್ಯಾ ಮಾಯಾಮಯಮನಾದಿಮತ್ .

ಸುವಿಚಾರೇಣಯತ್ಸತ್ಯಂ ತದಾತ್ಮ ತ್ವಂ ಮನೀಷಿಣಿ .. 18..

ಇತಿ ಶ್ರೀಮದಯ್ಯಪ್ಪಗೀತಾಯಾಂ ವಿಚಾರಯೋಗೋ ನಾಮ ಸಪ್ತಮೋಽಧ್ಯಾಯಃ
.. 7..

ಅಷ್ಟಮೋಽಧ್ಯಾಯಃ .
ಅಯ್ಯಪ್ಪಗೀತಾಂ ಸುಶ್ರೋತುಂ ನಾರದಾದಿಮುನೀಶ್ವರಾಃ .
ಸಹ್ಯಪರ್ವತಮಾಯಾತಾ ವಿನೀತಾಃ ಪುಷ್ಪಪಾಣಯಃ .. 1..
ಸಾಧುಸಾಧ್ವಿತಿ ಸಂಬುಧ್ಯಾ ಪ್ರಣಮಂತಃ ಪರಸ್ಪರಂ .

ಬಂಧಮೋಕ್ಷವ್ಯವಸ್ಥಾರ್ಥಮಯ್ಯಪ್ಪಶರಣಂಗತಾಃ .. 2..
ಸುಭಗಾ ಶಬರೀ ಶ್ರೋತ್ರೀ ಪ್ರಣಮ್ಯ ಹರಿಮಾತೃಕಂ .

ಜಗಾದ ವಚನಂ ತಸ್ಮೈ ಸಖೀ ದುಃಖೇನ ದುರ್ಮನಾಃ .. 3..
ಇಯಂತು ಯುವತೀ ದೇವ ಮತ್ಸಖೀ ಚಾರುಭಾಷಿಣೀ .

ವಿರೌತಿ ಪತಿಶೋಕೇನ ಸೇವಾಭಕ್ತಿಪರಾಯಣಾ .. 4..

ಉಪದೇಶಾಮೃತೇನೈನಾಂ ಸಿಂಚ ತ್ವಂ ತ್ರಿಜಗದ್ಗುರೋ .

ಅನ್ಯೋಪಾಯನ್ನ ಪಶ್ಯಾಮಿ ಶೋಕಮೋಹನಿವೃತ್ತಯೇ .. 5..

ಶ್ರೀ ಅಯ್ಯಪ್ಪ ಉವಾಚ -

ಕಿಂ ರೋದಿಪಿ ವರಾರೋಹೇ ಭರ್ತಾ ಕುತ್ರ ಗತಸ್ತವ .

ಜಡೇಷು ಯದಿ ಭರ್ತೃತ್ವಂ ಸರ್ವಮೇತಜ್ಜಡಾತ್ಮಕಂ .. 6..

ಚೈತನ್ಯೇ ಯದಿ ಭರ್ತೃತ್ವಂ ಚೈತನ್ಯಂತು ತ್ವಮೇವ ಹಿ .

ಉಭಯೋರಪಿ ಭತೃತ್ವಮಗತಂ ಕಿಂ ವಿಯುಜ್ಯತೇ .. 7..

ಮಾತಾ ಕಸ್ಯ ಪಿತಾ ಕಸ್ಯ ಕಸ್ಯ ಭಾರ್ಯಾ ಪ್ರಿಯೋ ವದ .

ಜನ್ಮಾಭಾವೇ ತು ಮಾತೃತ್ವಂ ಪಿತೃತ್ವಂಚ ಕಥಂ ಭವೇತ್ .. 8..

ಸರ್ವಶೋಕಾನ್ ಪರಿತ್ಯಜ್ಯ ಮಾಮೇಕಂ ಶರಣಂ ವ್ರಜ .

ಅಹಂ ತ್ವಾಂ ಸರ್ವಶೋಕೇಭ್ಯಸ್ತಾರಯಿಷ್ಯಾಮಿ ಶೋಭನೇ .. 9..

ಮರಣಂ ಪ್ರಕೃತಿಸ್ವಭಾವತೋ ವಿಕೃತಿರ್ಜೀವನಮಂಬುಜೇಕ್ಷಣೇ
ಯದಿ ಚಾಲ್ಪಮಪಿ ಶ್ವಸನ್ನಸಾವಸುಭೃದ್ಭಾಗ್ಯಪರಂಪರಾವೃತಃ ..10..
ಅತಸ್ತ್ವಂ ಪ್ರಭಜಾತ್ಮಾನಂ ಶಾಂತಮವ್ಯಕ್ತಮಚ್ಯುತಂ .

ಭಯಶೋಕವಿನಿರ್ಮುಕ್ತಂ ಸರ್ವದುಃಖನಿವೃತ್ತಯೇ .. 11..

ಸಾರಾಸಾರವಿಶೇಷಜ್ಞಾಃ ಪರಾಪರವಿದೋ ಜನಾಃ .
ನ ಶೋಚಂತಿ ಮೃತೇ ದೇವಿ ನಾಪಿ ಶೋಚಂತಿ ಜೀವಿತೇ .. 12..

ಶೋಕಮೋಹೌ ಜರಾವ್ಯಾಧಿಃ ಕಾಮಕ್ರೋಧದುರಾತ್ಮತಾಃ .
ಮಮತ್ವಂಚ ವಿಯೋಗಶ್ಚ ದೇಹಧರ್ಮೋ ನ ಚಾತ್ಮನಿ .. 13..

ಸರ್ವಂ ದುಃಖಮಯಂ ವಿದ್ಧಿ ಸುಖಂ ವೈಷಯಿಕಂ ಹಿಯತ್ .

ಸಂಯೋಗೇಽಮೃತಮೇವಾಸ್ತು ವಿಯೋಗೇ ವಿಷಮೇವ ತತ್ .. 14..

ವಿಷಂ ಹಂತಿ ಹಿ ಭೋಕ್ತಾರಂ ದ್ರಷ್ಟಾರಂ ನಾಸ್ತಿ ಹಂತಿ ತತ್ .

ದ್ರಷ್ಟಾರಮಪಿ ಭೋಕ್ತಾರಂ ವಿಷಯೋ ಹಂತಿ ತತ್ಕ್ಷಣಂ .. 15..

ದೇಹಾತ್ಮಬುದ್ಧಿಯೋಗೇನ ಲಭಂತೇ ಜನನಮ್ಮೃತಿಂ .

ಬ್ರಹ್ಮಾತ್ಮಬುದ್ಧಿಯೋಗೇನ ಶಾಶ್ವತಂ ಪದಮವ್ಯಯಂ .. 16..

ಪರಮಾನಂದಚಿನ್ಮಾತ್ರಮಾದ್ಯಂತರಹಿತಂ ಶಿವಂ .

ನಿಜಸ್ವರೂಪಮಾತ್ಮಾನಂ ಭಾವಯೇಚ್ಛೋಕಶಾಂತಯೇ .. 17..

ಧರ್ಮಶಾಸ್ತ್ರೋಪದೇಶೇನ ಶೋಕಮೋಹವಿವರ್ಜಿತಾ .

ಪ್ರಸನ್ನಾತಿಸುಶೀಲಾಸೌ ಬಭೂವ ಶಬರೀ ಸಖೀ .. 18..

ಇತಿ ಶ್ರೀಮದಯ್ಯಪ್ಪಗೀತಾಯಾಂ ಅಯ್ಯಪ್ಪಶಬರೀಸಂವಾದೇ
ನಿರ್ಮಮಯೋಗೋ ನಾಮಾಷ್ಟಮೋಽಧ್ಯಾಯಃ .. 8..

ಅಥ ನವಮೋಽಧ್ಯಾಯಃ .
ಶಯರೀ ಉವಾಚ -

ಸರ್ವೇಷಾಮಪಿಮಂತ್ರಾಣಾಂ ಕೋ ಮಂತ್ರಶ್ಶ್ರೇಯಸೇ ಪ್ರಭೋ .

ayyappagItA.pdf 15



ಶ್ರೀಮದಯ್ಯಪ್ಪಗೀತಾ

ಬದ ಮಾಮರವಿಂದಾಕ್ಷ ಅಯ್ಯಪ್ಪ ವಿದುಷಾಂ ವರ .. 1..

ಶ್ರೀ ಅಯ್ಯಪ್ಪ ಉವಾಚ -

ಹಂಸಮಂತ್ರೋ ಮಹಾಮಂತ್ರಃ ಪ್ರಾಣಮಂತ್ರೋಽಯಮುಚ್ಯತೇ .

ಪ್ರಾಣಾನಾಂ ಗತಿಮಧ್ಯೇ ತು ಸ್ವಯಂಭೂರ್ಮಂತ್ರಸಮ್ಮತಃ .. 2..
ಪ್ರಪಂಚಮತಿವಿಸ್ತೀರ್ಣಂ ಜರಾವ್ಯಾಧಿಸುಪೀಡಿತಂ .

ಜನ್ಮಮೃತ್ಯುಜರಾವ್ಯಾಘ್ರೈರ್ನಾದಿತಂ ಗಹನಂ ವನಂ .. 3..

ಹಿತ್ವಾ ಬ್ರಹ್ಮಣಿ ಸಂಶುದ್ಧೇ ಹಂತಿಯಾತೀತಿವಿದ್ಯಯಾ .

ಅಸ್ಮಿಂಲ್ಲೋಕೇ ಸತಾಂ ವೃಂದೈಸ್ಸ ಹಂಸ ಇತಿ ಕಥ್ಯತೇ .. 4..

ವ್ಯತ್ಯಯೇನ ತು ಸೋಽಹಂ ಸ್ಯಾದದ್ವೈತಶ್ರುತಿಭಾಸ್ಕರಃ .
ಸರ್ವದ್ವೈತಮೃಗಂ ಹಂತುಂ ಮೃಗರಾಡಿವ ಶೋಭನೇ .. 5..

ಹಂಸಮಂತ್ರೋ ಮಹಾಮಂತ್ರಃ ಸೋಽಹಂ ತೇನೈವ ನಿರ್ಮಿತಃ .
ಹಕಾರಶ್ಚ ಸಕಾರಶ್ಚ ಹಿತ್ವಾ ಭವತಿ ಮಂತ್ರರಾಟ್ .. 6..

ವಿಂಶತ್ಯೇಕಸಹಸ್ತ್ರಾಣಿ ಷಟ್ಶತಾನಿ ಭವಾರ್ಣವೇ .

ಜೀವೋ ಜಪತಿ ಸರ್ವೇಷು ಶರೀರೇಷು ದಿವಾನಿಶಂ .. 7..

ಹಕಾರೇಣ ಬಹಿರ್ಯಾತಿ ಸಕಾರೇಣ ವಿಶೇತ್ಪುನಃ .
ಹಂಸ ಹಂಸೇತ್ಯಮುಂ ಮಂತ್ರಂ ಜೀವೋ ಜಪತಿ ಸರ್ವದಾ .. 8..

ಪ್ರಣವೋ ಧನುಶ್ಶರೋ ಹ್ಯಾತ್ಮಾ ಬ್ರಹ್ಮ ತಲ್ಲಕ್ಷ್ಯಮುಚ್ಯತೇ .

ಅಪ್ರಮತ್ತೇನ ವೇದ್ಧವ್ಯಂ ಶರವತ್ತನ್ಮಯೋ ಭವೇತ್ .. 9..

ಪ್ರಣವಂ ಹೀಶ್ವರಂ ವಿದ್ಯಾತ್ಸರ್ವಸ್ಯ ಹೃದಿ ಸಂಸ್ಥಿತಂ .

ಸರ್ವವ್ಯಾಪಿನಮೋಂಕಾರಂ ಮತ್ವಾ ಧೀರೋ ನ ಶೋಚತಿ .. 10..

ಓಂ ಚ ದ್ವಾದಶಸಾಹಸ್ರಂ ಪ್ರತ್ಯಹಂಯೋ ಜಪೇನ್ನರಃ .
ತಸ್ಯ ದ್ವಾದಶಭಿರ್ಮಾಸೈಃ ಪರಮಾತ್ಮಾ ಪ್ರಕಾಶತೇ .. 11..

ಪ್ರಣವಾರ್ಥಶ್ಶಿವಸ್ಸಾಕ್ಷೀ ವಿಷ್ಣುರೂಪೋಽಹಮವ್ಯಯಃ .
ಯೇಯೇಽರ್ಥಾಃ ಪ್ರಣವೇ ಭಾಂತಿ ತೇ ಸರ್ವೇ ಮಯಿ ಸಂಸ್ಥಿತಾಃ .. 12..
ಏತದ್ಧ್ಯೇವಾಕ್ಷರಂ ಬ್ರಹ್ಮ ಏತದ್ಧ್ಯೇವಾಕ್ಷರಂ ಪರಂ .

ಏತದ್ಧ್ಯೇವಾಕ್ಷರಂ ಜ್ಞಾತ್ವಾಯೋಯದಿಚ್ಛತಿ ತಸ್ಯ ತತ್ .. 13..

ಪ್ರಾಣಿನಾಂ ಸರ್ವಧರ್ಮಾಣಾಂ ಶಾಸ್ತಾರಮಪಿ ಕಾರಣಂ .

ಪ್ರಣವೇಶಂ ಹಿ ಮಾಂ ಜ್ಞಾತ್ವಾ ಸರ್ವಪಾಪೈಃ ಪ್ರಮುಚ್ಯತೇ .. 14..

ಪ್ರಣವೇನ ಪ್ರಣಶ್ಯಂತಿ ಜನ್ಮದುಃಖಜರಾದಯಃ .
ಸುಶೀಲೇ ಪ್ರಣವೇ ಚಿತ್ತಂ ಸ್ಥಾಪಯ ತ್ವಂ ಪ್ರಯತ್ನತಃ .. 15..
ಏಕಾಕ್ಷರಸ್ವರೂಪೇಣ ವೇದಶಾಸ್ತ್ರೇಷು ಮಾನಿನಿ .

ಸರ್ವಸಿದ್ಧಿಪ್ರದಾನಾಯ ತಿಷ್ಠಾಮಿ ಭಗವತ್ಪ್ರಿಯೇ .. 16..

ಆಚಾರಃ ಪ್ರಥಮೋ ಧರ್ಮೋ ಧರ್ಮಸಂಶಾಸಕೋಽಸ್ಮ್ಯಹಂ .

ನೈವಾಚಾರವಿಹೀನಸ್ಯ ಸಿದ್ಧಿರ್ಮಂತ್ರೇಣ ಸತ್ವರಂ .. 17..

ಆಚಾರೇಣ ತು ಪೂತಸ್ಯ ಪುರುಷಸ್ಯ ವಿಶೇಷತಃ .
ಸಿದ್ಧಿಸ್ಸಂಜಾಯತೇ ಶೀಘ್ರಂ ವೇದಶಾಸ್ತ್ರಾನುಸಾರತಃ .. 18..
ಇತಿ ಶ್ರೀಮದಯ್ಯಪ್ಪಗೀತಾಯಾಂ ಅಯ್ಯಪ್ಪಶಬರೀಸಂವಾದೇ
ಮಂತ್ರಯೋಗೋ ನಾಮ ನವಮೋಽಧ್ಯಾಯಃ .. 9..

ಅಥ ದಶಮೋಽಧ್ಯಾಯಃ .
ಶ್ರೀ ಶಬರೀ ಉವಾಚ -

ಕೋ ಧರ್ಮಸ್ಸರ್ವವರ್ಣಾನಾಂ ಬಂಧವಿಧ್ವಂಸಕಾರಕಃ .
ವಕ್ತವ್ಯಂ ಭಗವನ್ಮಹ್ಯಮನ್ಯಃ ಕೋ ವಕ್ತುಮೀಶ್ವರಃ .. 1..
ಶ್ರೀ ಅಯ್ಯಪ್ಪ ಉವಾಚ -

ನಿಃಶ್ರೇಯಸಂಯತಸ್ಸಿಧ್ಯೇತ್ಪುನರಭ್ಯುದಯೋಯತಃ .
ದಶಲಕ್ಷಣಧರ್ಮಸ್ತು ಸರ್ವೇಷಾಮುಪಕಾರಕಃ .. 2..
ಸುಖೇ ದುಃಖೇ ಗತೇ ಧೈರ್ಯಂ ತಥಾ ಮಾನಾಪಮಾನಯೋಃ .
ಇಂದ್ರಿಯಾಣಾಂ ಸ್ವಧರ್ಮೇಷು ಚಾಲನಂ ದಮನಂ ದಮಃ .. 3..
ಪ್ರತೀಕಾರಕ್ಷಮತ್ವೇಽಪಿ ವಿದ್ರೋಹಸಹನಂ ಕ್ಷಮಾ .

ಪರಸ್ವಹರಣಂ ಚೌರ್ಯಮಸ್ತೇಯಂ ತದಭಾವತಃ .. 4..
ಕಸ್ಯಚಿತ್ಕಿಮಪಿ ನೋ ಹರಣೀಯಂ ಮರ್ಮವಾಕ್ಯಮಪಿ ನೋಚರಣೀಯಂ .

ಮಾಪತೇಃ ಪದಯುಗಂ ಸ್ಮರಣೀಯಂ ಲೀಲಯಾ ಭವವನಂ ತರಣೀಯಂ .. 5..

ಮಹತೀ ಶುದ್ಧತಾ ಶೌಚಂ ಸ್ವದೇಹಮನಸೋರಪಿ .

ಶಮಮೃಜ್ಜಲಗಂಧೈಶ್ಚ ಅನುಷ್ಠೇಯಂ ಸದಾ ನೃಭಿಃ .. 6..
ಇಂದ್ರಿಯಾಣಾಮಧರ್ಮೇಷು ಪ್ರವೃತ್ತೀನಾಂ ನಿವಾರಣಂ .

ಪ್ರವರ್ತನಂ ಸ್ವಧರ್ಮೇಷು ನಿಗ್ರಹಂಚಾವಧಾರಯ .. 7..

ನಿರ್ಲಜ್ಜಸ್ಯ ಚ ಲೋಕೇಽಸ್ಮಿನ್ನಿಂದಾ ಭವತಿ ಸಂತತಂ .

ತತೋ ಲಜ್ಜಾ ಸ್ವಧರ್ಮಶ್ಚ ಕೀರ್ತಿತಾ ನಿತರಾಂಶುಮೇ .. 8..

ಅಂಗಾನಿ ವೇದಾಶ್ಚತ್ವಾರೋ ಮೀಮಾಂಸಾನ್ಯಾಯವಿಸ್ತರಃ .
ಅರ್ಥಶಾಸ್ತ್ರಂ ಪುರಾಣಶ್ಚ ವಿದ್ಯಾ ಹ್ಯೇತಾಶ್ಚತುರ್ದಶ .. 9..

ಕಾರ್ಯಾಕಾರ್ಯವಿಚಾರೇಷು ಶಾಸ್ತ್ರಮೇವ ವಿಶಿಷ್ಯತೇ .

ಅತೋ ವಿದ್ಯಾ ಸ್ವಧರ್ಮಸ್ಯ ಲಕ್ಷಣಂ ಕೀರ್ತಿತಾ ಮಯಾ .. 10..

ಯಥಾರ್ಥಕಥನಂ ಸತ್ಯಂ ಭೂತಾನಾಂ ಹಿತಮೇವ ಚ .

ಲೌಕಿಕೇ ಪರಮಾರ್ಥೇ ಚ ಹರಿಶ್ಚಂದ್ರೇತಿಹಾಸವತ್ .. 11..

ಕ್ರೋಧೋ ದ್ವೇಷೋ ಮಹಾಪಾಪೀ ನರಕದ್ವಾರವಿಶ್ರುತೇಃ .
ಏತಸ್ಮಾದ್ವಿಪರೀತೋಽಸಾವಕ್ರೋಧೋ ಧರ್ಮಲಕ್ಷಣಂ .. 12..

ಕ್ರೋಧಮೂಲೋ ಮನಸ್ತಾಪಃ ಕ್ರೋಧಸ್ಸಂಸಾರಬಂಧನಂ .

ಧರ್ಮಕ್ಷಯಕರಃ ಕ್ರೋಧಸ್ತತಃ ಕ್ರೋಧಂ ಪರಿತ್ಯಜೇತ್ .. 13..

ಧರ್ಮನಾಶೋ ಯದಾ ದೇವಿ ಚಾಧರ್ಮಶ್ಚೈಧತೇ ಯದಾ!
ತದಾ ಧರ್ಮಸ್ಯ ಶಾಸ್ತಾಹಂ ಭವಿಷ್ಯಾಮಿಮನೋಹರೇ .. 14..

ಅಕಾಮಶ್ಚಾತ್ಮಕಾಮೋ ವಾ ಮಾಂ ಭಜೇದ್ಧರ್ಮಪಾಲಕಂ .

ಶರಣಾಗತಶಾಸ್ತಾರಂ ಶಬರೀಗಿರಿನಾಯಕಂ .. 15..

ಮಾತರಂ ಪಿತರಂ ವಾಪಿ ಭಜೇದ್ಭಕ್ತಿಪರಾಯಣಃ .
ಗುರೂಣಾಂ ಗುರುಪತ್ನೀನಾಮತಿಥೀನಾಂ ಗವಾಮಪಿ .. 16..

ಕರ್ಮಾಶುಭಂ ಪರಿತ್ಯಜ್ಯ ಶುಭಂ ಕರ್ಮ ಸಮಾಚರೇತ್ .

ಅನ್ಯಸ್ಯ ಗುಣದೋಷಾಣಾಮವಿಚಾರ್ಯ ದಿವಾನಿಶಂ .. 17..

ಸಾಧೂನಾಂ ಸಮಚಿತ್ತಾನಾಂ ಸೇವಾ ಕಾರ್ಯಾ ತಪಸ್ವಿನಿ .

ಕಾಮಕ್ರೋಧಾದಿದೋಷಾಣಾಂ ಶಮನಂ ತೇನ ಜಾಯತೇ .. 18..

ಅನ್ಯೇಷಾಮಪಿ ಧರ್ಮಾಣಾಂ ಸೇವಾಧರ್ಮೋಂ ವಿಶಿಷ್ಯತೇ .

ಸೇವಯಾ ವಶಮಾಯಾತಿ ತ್ರೈಲೋಕ್ಯಂ ಸಚರಾಚರಂ .. 19..

ಯತ್ರ ಧರ್ಮಸ್ತು ತತ್ರಾಹಂ ಯತ್ರಾಹಂ ತತ್ರ ದೇವತಾಃ .
ವಿಭೂತಯಸ್ಸುರಾ ಯತ್ರ ವಸಂತಿ ವರವರ್ಣಿನಿ .. 20..

ಇತಿ ಶ್ರೀಮದಯ್ಯಪ್ಪಗೀತಾಯಾಂ ಅಯ್ಯಪ್ಪ ಶಬರೀಸಂವಾದೇ
ಧರ್ಮಯೋಗೋ ನಾಮ ದಶಮೋಽಧ್ಯಾಯಃ .. 10..

ಅಥೈಕಾದಶೋಽಧ್ಯಾಯಃ .
ಶ್ರೀ ಶಬರೀ ಉವಾಚ -

ಕರ್ಮ ಕಿಂಚ ಶುಭಂ ಪ್ರೋಕ್ತಮಶುಭ ಕರ್ಮ ಕಿಂಪ್ರಭೋ .

ಸರ್ವಂ ಮೇ ಸುವಿನೀತಾಯೈ ವದ ತ್ವಂ ಕರುಣಾಕರ .. 1..

ಶ್ರೀ ಅಯ್ಯಪ್ಪ ಉವಾಚ -

ಸಕಾಮೈಸ್ಸ್ವರ್ಗಸಾಮ್ರಾಜ್ಯಮಕಾಮೈಶ್ಚಾತ್ಮತೋಷಣಂ .

ಶುಭಂ ಕರ್ಮ ಚ ನಿಷ್ಕಾಮಂ ಸಕಾಮಮಶುಭಂ ಸ್ಮೃತಂ .. 2..

ಕರ್ಮಣಾ ಬಧ್ಯತೇ ಜಂತುರ್ವಿದ್ಯಯಾ ಚ ವಿಮುಚ್ಯತೇ .

ತಸ್ಮಾತ್ಕರ್ಮ ನ ಕುರ್ವಂತಿ ಚಾತ್ಮವಂತೋ ಯತೀಶ್ವರಾಃ .. 3..

ನ ಕರ್ಮಣಾ ಪ್ರಜಾವಿತ್ತೈಸ್ತ್ಯಾಗೇನೈವಾಮೃತಂ ಶುಭೇ .

ಕರ್ಮಣಾಮಪರಿತ್ಯಾಗೇ ಫಲತ್ಯಾಗೋ ವಿಶಿಷ್ಯತೇ .. 4..

ಶ್ರೀ ಶಬರೀ ಉವಾಚ -

ವೈದಿಕಂ ಕರ್ಮ ದೇವೇಶ ಸಕಾಮಾಯ ನಿರೂಪಿತಂ .

ಅಶುಭಂ ತತ್ಕಥಂ ಪ್ರೋಕ್ತಂ ಭವತಾ ಕೇವಲಾತ್ಮನಾ .. 5..

ಶ್ರೀ ಅಯ್ಯಪ್ಪ ಉವಾಚ -

ಸ್ವರ್ಗಕಾಮೋಯಜೇತಾತ್ರ ಸಕಾಮಾಯ ನಿರೂಪಿತಂ .

ವೈದಿಕಂ ಕರ್ಮ ವಾಮಾಕ್ಷಿಯದ್ಯಪಿ ಶ್ರುತಿಚೋದಿತಂ .. 6..

ಕರ್ಮಾಕಮವಿಕರ್ಮೇತಿ ವೇದವಾದೋ ನ ಪ್ರಾಕೃತಃ. ..
ವೇದಸ್ಯೇಶ್ವರರೂಪತ್ವಾತ್ತತ್ರ ಮುಹ್ಯಂತಿ ಪಂಡಿತಾಃ .. 7..
ಪರೋಕ್ಷವಾದೋ ವೇದೋಽಯಮನಭಿಜ್ಞಾನುಶಾಸನಂ .

ಕರ್ಮಾಣಿ ಕರ್ಮಮೋಕ್ಷಾಯ ವಿಧತ್ತೇ ಹ್ಯೌಷಧಂಯಥಾ .. 8..

ಏವಂ ಲೋಕಂ ಪರಂ ವಿದ್ಯಾನ್ನಶ್ವರಂ ಕರ್ಮನಿರ್ಮಿತಂ .

ಸತುಲ್ಯಾತಿಶಯಧ್ವಂಸಂ ಯಥಾಮಂಡಲವರ್ತಿನಾಂ .. 9..

ಸ್ವರ್ಗಾದಿಕಫಲಂ ತುಚ್ಛಂ ಕಾಮಿನಾಂ ವಿಷಯಾತ್ಮನಾಂ .

ನಶ್ವರಂಚ ಭಯವ್ಯಾಪ್ತಂ ಶುಭೇ ತಚ್ಚ ಶುಭೇತರತ್ .. 10..

ನ ಜ್ಞಾನಭೇದಂ ಜನಯೇದಜ್ಞಾನಾಂ ಕರ್ಮಸಂಗಿನಾಂ .

ತೋಷಯೇತ್ಸರ್ವಕರ್ಮಾಣಿ ಜ್ಞಾನೀ ತಾನಿ ಸಮಾಚರನ್ .. 11..

ಆಲಸ್ಯಂ ಹಿ ಮನುಷ್ಯಾಣಾಂ ಶರೀರಸ್ಥೋ ಮಹಾರಿಪುಃ .
ನಾಸ್ತ್ಯುದ್ಯಮಸಮೋ ಬಂಧುರ್ಯಂ ಕೃತ್ವಾ ನಾವಸೀದತಿ .. 12..

ಅಹಂಕಾರಂ ಪರಿತ್ಯಜ್ಯ ಕರ್ತಾಹಮಿತಿ ಶೋಭನೇ .

ಕರ್ತವ್ಯಂ ಕುರು ಲೋಕಾನಾಂ ಕಲ್ಯಾಣಾಯ ನಿರಂತರಂ .. 13..

ರಕ್ಷಣಾಯ ಚ ವೇದಾನಾಂ ಶಿಕ್ಷಣಾಯ ಸುರದ್ವಿಷಾಂ .

ಅವತೀರ್ಣೋಽಸ್ಮಿ ದೇಶೇಽಸ್ಮಿನ್ ಚಂದ್ರಶೇಖರತೇಜಸಾ .. 14..

ಪಾಪಂ ಹಂತಿ ವಿಷಂ ಹಂತಿ ವಿಷಯಾನಪಿ ದುರ್ಗುಣಾನ್ .

ಶೂಲರೋಗಾದಿ ಸರ್ವ ಚ ಹಂತಿ ಮೇ ದರ್ಶನಂ ಶುಭಂ .. 15..

ಚತುರ್ಣಾಂ ಪುರುಷಾರ್ಥಾನಾಂ ಸಾಧಿಕಾ ಜಗತೀತಲೇ .

ಚರಿತ್ರಸ್ಯಾಪಿ ಕೀರ್ತೇರ್ಮೇ ಸುಭಗೇ ಶರಣಾಗತಿಃ .. 16..
ಕರ್ಮಾಸಕ್ತೋ ಯಜೇಚ್ಛಕ್ತಿಂ ಜ್ಞಾನಾಸಕ್ತೋ ಯಜೇದ್ಗುರುಂ .

ಮೋಕ್ಷಾಸಕ್ತೋ ಯಜೇಚ್ಛಂಭುಂ ಸರ್ವಾಸಕ್ತಸ್ತು ಮಾಂ ಯಜೇತ್ .. 17..

ಫಲೇಚ್ಛಾರಹಿತಂ ಕರ್ಮಯತ್ತು ನಿಷ್ಕಾಮಿನಾ ಕೃತಂ .

ತತ್ಸರ್ವಂ ಮಂಗಲಂ ದೇವಿ ಸರ್ವಮನ್ಯದ್ವಿಡಂಬನಂ .. 18..

ಇತಿ ಶ್ರೀಮದಯ್ಯಪ್ಪಗೀತಾಯಾಂ ಕರ್ಮಯೋಗೋ ನಾಮೈಕಾದಶೋಽಧ್ಯಾಯಃ ..
11..

ಅಥ ದ್ವಾದಶೋಽಧ್ಯಾಯಃ .
ಶ್ರೀ ಅಯ್ಯಪ್ಪ ಉವಾಚ -

ಅದ್ರೋಹೀ ಪುಣ್ಯಶೀಲಶ್ಚ ಬ್ರಹ್ಮಚಾರಿವ್ರತೇ ಸ್ಥಿತಃ .
ಮನ್ನಾಮಜಪಚಿತ್ತಾತ್ಮಾ ಗುರುಸೇವಾಪರಾಯಣಃ .. 1..
ಜ್ಞಾನವಿಜ್ಞಾನಪೂತಾತ್ಮಾ ಸುರಾಣಾಮಪಿ ದುರ್ಲಭಂ .

ಪ್ರಾಪ್ನೋತಿ ಪರಮಂ ಸ್ಥಾನಂ ಚಿನ್ಮಯಂ ನಿರ್ಗುಣಂ ಶಿವಂ .. 2..

ಶುಭವೈರಾಗ್ಯಮಾಸ್ಥಾಯ ಪ್ರಾಣಾಯಾಮವಿಧಾನತಃ .
ಅಹಿಂಸಯಾ ಚ ಭೂತಾನಾಂ ಮುನಿವೃತ್ಯಾ ಜಿತೇಂದ್ರಿಯಃ .. 3..
ಪಂಚಕ್ಲೇಶನಿವೃತ್ಯರ್ಥಂ ಪುಣ್ಯೇನ ಬಹುಜನ್ಮನಾಂ .

ಯತತೇ ಸ್ವಾತ್ಮಲಾಭಾಯ ವಿಚಾರೇಣ ಸಮಾಧಿನಾ .. 4..

ಮದ್ಭಕ್ತಲಕ್ಷಣಂ ದೇವಿ ಪ್ರಾಣಿನಾಮುಪಕಾರಿತಾ .

ಕರ್ಮಣಾ ಮನಸಾ ವಾಚಾ ಸರ್ವಾನ್ಪ್ರತಿ ಚ ನಮ್ರತಾ .. 5..

ಕಾಮ ಏವಮಹಾಶತ್ರುಸ್ಸರ್ವೇಷಾಮುಪರಿ ಸ್ಥಿತಃ .
ಭಕ್ತ್ಯಾಸ್ಯ ಜಯಮಾಯಾತಿ ಭಕ್ತಸ್ಯ ಮಮ ಭಾಮಿನಿ .. 6..

ಜಿತೇ ಕಾಮೇ ಜಿತಃ ಸರ್ವಃ ಕ್ರೋಧಾದಿರ್ದುರ್ಗುಣಃ ಶುಮೇ .

ಅಮಲಾತ್ಮಾ ತತಶ್ಶಾಂತೋಯೋಗಿರಾಜೋ ಭವಿಷ್ಯತಿ .. 7..

ಬ್ರಹ್ಮಚರ್ಯೇಣ ತಪಸಾ ದೇವಾ ಮೃತ್ಯುಮುಪಾಘ್ನತ .

ಇತಿ ವೈದಿಕಸಿದ್ಧಾಂತೇ ವಿಶದಂ ವಿಪಿನೇಚರಿ .. 8..

ಅನ್ಯೋನ್ಯಮುಪಕಾರೇಣ ಜೀವನಂ ಶುದ್ಧಜೀವನಂ .

ಅತೋ ದಾನಂ ಪ್ರಶಂಸಂತಿ ದೇವಾ ಗಂಧರ್ವಮಾನವಾಃ .. 9..
ಸುವರ್ಣಂ ರಜತಂ ವಸ್ತ್ರಂ ಮಂಜೂಷಾಪಶುಕಂಬಲಂ .

ವಾಪೀ ಚ ಸದನಂ ಕ್ಷೇತ್ರಂ ಭೂಷಣಂ ವಾಹನಾದಿಕಂ .. 10..

ನೈತಾನಿ ಸಮಮನ್ನೇನ ದತ್ತೇನಾಪಿ ವಿವೇಕಿನೇ .

ಅನ್ನದಾನೇನ ಸಂತುಷ್ಟೋ ಭವಿಷ್ಯಾಮಿ ವಿಶೇಷತಃ .. 11..
ಆತ್ಮಾ ತು ನಿರ್ಗುಣಸ್ಸಾಕ್ಷಾನ್ನಿರ್ವಿಕಾರೋಽಯಮವ್ಯಯಃ .
ಮಾಯಾಮಯಮಿದಂ ವಿಶ್ವಂ ತ್ರೈಗುಣ್ಯಂ ವೇತ್ತಿ ಪಂಡಿತಃ .. 12..
ಗುಣಾತೀತಪದಂ ಪ್ರಾಪ್ಯ ಶಾಂತೋ ಭವತಿಯೋಗಿರಾಟ್ .

ತಸ್ಮಾತ್ತ್ವಮರವಿಂದಾಕ್ಷಿ ಸ್ವಾತ್ಮಾನಂ ನಿರ್ಗುಣಂ ಸ್ಮರ .. 13..

ಆತ್ಮತತ್ತ್ವಂ ನ ಜಾನಾತಿ ಲೋಕತತ್ತ್ವವಿಚಕ್ಷಣಃ .
ಪಂಡಿತೋಽಪಿ ಸ ಮೂರ್ಖೋ ಹಿ ಜನ್ಮಮೃತ್ಯುವಶಂಗತಃ .. 14..
ರಜೋ ಧೂನಯ ಸತ್ತ್ವೇನ ರಜಸಾ ಚ ತಮೋ ಜಯ .

ಸಮಾಧಿನಾ ಜಯೇಸ್ಸತ್ತ್ವಂ ತತ್ತ್ವಂ ವನಚರೇಶ್ವರಿ .. 15..

ಸತ್ತ್ವತೋ ಜ್ಞಾನಮಾಯಾತಿ ರಜಸೋ ಲೋಭತಸ್ಕರಃ .
ಪ್ರಮಾದಮೋಹೌ ಭವತಸ್ತಥಾಜ್ಞಾನಂ ತಮೋಗುಣಾತ್ .. 16..

ಸತ್ತ್ವಾದೂರ್ಧ್ವಗತಿರ್ಭಂದ್ರೇ ರಜಸಾ ಮಧ್ಯವರ್ತನಂ .

ತಮಸೋಽಧೋಗತಿರ್ದೇವಿ ಗುಣಾನಾಂ ವಶವರ್ತಿನಾಂ .. 17..

ಗುಣೇಭ್ಯೋಽನ್ಯನ್ನ ಕರ್ತಾರಂ ದರ್ಶಕಶ್ಚಾನುಪಶ್ಯತಿ .

ಆತ್ಮಾನಂ ವೇತ್ತಿ ತತ್ತ್ವೇನ ತದಾ ಬ್ರಹ್ಮಪದಂ ವ್ರಜೇತ್ .. 18..

ಕರ್ತಾಹಂಚ ಸುಮೋಕ್ತಾಹಂ ಸುಖಿತೋ ದುಃಖಜೀವನಃ .
ಇತಿ ತದ್ಗುಣಮಾಹಾತ್ಮ್ಯಾತ್ ಜ್ಞಾಯತೇ ವ್ಯವಹಾರತಃ .. 19..
ಇತಿ ಶ್ರೀಮದಯ್ಯಪ್ಪಗೀತಾಯಾಂ ಗುಣಯೋಗೋ ನಾಮ ದ್ವಾದಶೋಽಧ್ಯಾಯಃ ..
12..

ಅಥ ತ್ರಯೋದಶೋಽಧ್ಯಾಯಃ .
ಶ್ರೀ ಅಯ್ಯಪ್ಪ ಉವಾಚ -

ಯಥಾ ವೃಕ್ಷಸ್ಯ ಬೀಜೇಽಸ್ಮಿನ್ಮಹಾನ್ ವೃಕ್ಷ ಉಪಸ್ಥಿತಃ .
ತಥಾ ಬ್ರಹ್ಮಣಿ ಸರ್ವೇ ಚ ಭೂಚರಾಃ ಖೇಚರಾದಯಃ .. 1..
ಬೀಜಾದಪಿ ಸುಸೂಕ್ಷ್ಮಾಯಾ ಶಕ್ತಿರತ್ರ ವಿರಾಜತೇ .

ತಥಾ ಬ್ರಹ್ಮಾಣಿ ಮಾಯಾ ತು ಚಾನಿರ್ವಾಚ್ಯಪದೇ ಸ್ಥಿತಾ .. 2..

ಬೀಜಾದ್ಭಿನ್ನಾ ನ ತಚ್ಛಕ್ತಿರ್ವಿಚಾರೇಣ ವಿನಾ ತು ಯಾ .

ದೃಶ್ಯತೇ ತು ತಥಾ ಮಾಯಾ ಬ್ರಹ್ಮಭಿನ್ನಾ ನ ದೃಶ್ಯತೇ .. 3..

ವೃಕ್ಷಶ್ಶಾಖಾ ತತಃ ಪತ್ರಂ ಕುಸುಮಾನಿ ಫಲಾನಿ ಚ .

ಹಿರಣ್ಯಗರ್ಭಸ್ಸೂತ್ರಾತ್ಮಾ ಚೇಶ್ವರೋ ಜೀವಕೋ ವಿರಾಟ್ .. 4..

ವೃಕ್ಷಾಧಸ್ಸ್ಥಾ ಯಥಾ ಛಾಯಾ ವಾತೇನ ಪರಿವರ್ತಿತಾ .

ಸುಖದುಃಖೇ ತಥಾ ವಿಶ್ವೇ ಕರ್ಮಣಾ ಪರಿವರ್ತಿತೇ .. 5..

ಬ್ರಹ್ಮ ವೀಜಂ ಜಗದ್ವೃಕ್ಷೋ ಜನಿತೋ ಮಾಯಯಾ ಪುರಾ .

ಅಸ್ಯ ಬೀಜವಿಚಾರೇಣ ಪೂರ್ಣೋಽಹಂ ಪುರುಷೋತ್ತಮಃ .. 6..
ಅಪೋ ವಿನಾ ನ ವೃಕ್ಷಸ್ಯ ಜೀವನ ಜಗದಂತರೇ .

ಅಯ್ಯಪ್ಪೇನ ವಿನಾ ಜೀವಾ ನ ಜೀವಂತಿ ಜಗತ್ತ್ರಯೇ .. 7..

ಕ್ಷುತ್ಪಿಪಸೇ ಚ ಪ್ರಾಣಾನಾಂ ಧರ್ಮೋ ದುಃಖಂ ಸುಖಂ ತಥಾ .

ಸ್ವಾಂತಸ್ಯೈವ ನ ದೇಹಸ್ಯ ಸೂಕ್ಷ್ಮಸ್ಯ ನ ಹಿ ದೇಹಿನಃ .. 8..
ಜಪಾಕುಸುಮಸಂಸರ್ಗಾನ್ಮಣೌ ತಿಷ್ಠತಿ ರಕ್ತಿಮಾ .

ತಥಾ ಹಿ ದೇಹಸಂಸರ್ಗಾತ್ಸುಖಂ ದುಃಖಮಿಹಾತ್ಮನಿ .. 9..

ಸತ್ಸಂಗೇನ ಕುಠಾರೇಣ ವಿಚಾರೇಣ ಚ ಮಾನವಿ .

ಮೂಲಾಜ್ಞಾನಮಹಾವೃಕ್ಷಂ ಛಿತ್ವಾ ಕೈವಲ್ಯಮಾಚರ .. 10..

ನಿರ್ವೇದಾಸಿಃ ಕರೇ ಯಸ್ಯ ಸಂಸಾರಃ ಕಿಂ ಕರಿಷ್ಯತಿ .

ರಾಗೋ ಯದ್ಯಸ್ತಿ ಪುಂದೇಹೇ ಸಚ್ಛಾಸ್ತ್ರಂ ಕಿಂಕರಿಷ್ಯತಿ .. 11..

ರಾಗದ್ವೇಷವಿಹೀನಸ್ಯ ಭಕ್ತಸ್ಯ ಪರಮಾತ್ಮನಃ .
ನಿರ್ವೇದಾಸಿಃ ಕರೇ ಯಸ್ಯ ಸಫಲಂ ವೇದ ಶಾಸನಂ .. 12..

ನಿತ್ಯಮೇಕಾಕ್ಷರಂಯೋಗೀ ವ್ಯಾಹರನ್ ಬ್ರಹ್ಮ ಚೋಮಿತಿ .

ತದರ್ಥಂ ಚ ಹೃದಿ ಧ್ಯಾಯನ್ ಪ್ರಯಾಣೇ ಪರಮಂ ಪದಂ .. 13..

ಜಪಯಜ್ಞೋ ಮಹಾಯಜ್ಞೋ ಜ್ಞಾನಯಜ್ಞಸ್ತತಃ ಪರಂ .

ಅಗ್ನಿಸೇವನಯಜ್ಞಸ್ತು ಸ್ವರ್ಗಮಾತ್ರಫಲಪ್ರದಃ .. 14..
ಜ್ಞಾನೇನಾಧ್ಯಾತ್ಮಿಕಂ ದುಃಖಮಾಧಿಭೌತಿಕಮೇವ ಚ .

ಅಧಿದೈವಂ ಚ ಹೇ ದೇವಿ ಸಮೂಲಂಚ ಪ್ರಣಶ್ಯತಿ .. 15..

ಶ್ರವಣಂ ಮನನಂ ತಸ್ಯ ನಿದಿಧ್ಯಾಸನಮೇವ ಚ .

ಸಾಧನಾನಿ ಮುಮುಕ್ಷೂಣಾಂ ಶ್ರುತೀನಾಂ ಗುರುವಾಕ್ಯತಃ .. 16..
ಗುರುತೀರ್ಥಾಂಭಸಿ ಸ್ನಾತೋ ವಿರಾಗತಿಲಕೀಕೃತಃ .
ವಿಚಾರಧನುರಾದಾಯ ಹಿನಸ್ತ್ಯಜ್ಞಾನತಸ್ಕರಂ .. 17..

ಅನೇನ ಕೃತಕೃತ್ಯತ್ವಮಾಪ್ನುಯಾತ್ಸಾಧಕೋ ಯದಿ .

ಸುಶೀಲಶ್ಚಾಕೃತದ್ರೋಹಃ ಸರ್ವಭೂತಹಿತೇ ರತಃ .. 18..
ಇತಿಶ್ರೀಮದಯ್ಯಪ್ಪಗೀತಾಯಾಂಬ್ರಹ್ಮದರ್ಶನಯೋಗೋನಾಮತ್ರಯೋದಶೋಽಧ್ಯಾಯಃ
.. 13..

ಅಥ ಚತುರ್ದಶೋಽಧ್ಯಾಯಃ .
ಶ್ರೀ ಅಯ್ಯಪ್ಪ ಉವಾಚ -

ಯಸ್ಯ ದಾನಂ ದಮೋ ಹಿಂಸಾ ತಪಸ್ಸತ್ಯಮಪೈಶುನಂ .

ತ್ಯಾಗೋ ದಯಾಪ್ಯಲೋಲುಪ್ತ್ವಂ ಕ್ಷಾಂತಿರಕ್ರೋಧಮಾರ್ದವಂ .. 1..

ಹೀರಚಾಪಲಮದ್ರೋಹೋ ಶುಚಿತ್ವನ್ನಾತಿಮಾನಿತಾ .

ಆರ್ಜವಂಚಾಭಯಂಯಜ್ಞೋ ಜ್ಞಾನಯೋಗದೃಢಾ ಮತಿಃ .. 2..
ಸ್ವಾಧ್ಯಾಯಶ್ಚಿತ್ತನೈರ್ಮಲ್ಯಂ ಕ್ಷಮಾ ತೇಜೋ ಧೃತಿಶ್ಶುಭೇ .

ಮೋಕ್ಷಧರ್ಮಸ್ಯ ತಸ್ಯೈತಾ ದೈವೀಪ್ರಕೃತಿಸಂಪದಃ .. 3..
ಪುಣ್ಯಶೀಲಸ್ಯ ವಿಪ್ರಸ್ಯ ತಪಸಾ ಬಹುಜನ್ಮನಾ .

ಭಾಗ್ಯೇನ ಜಾಯತೇ ದೈವೀ ಪ್ರಕೃತಿರ್ಮೋಕ್ಷದಾಯಿನೀ .. 4..

ದರ್ಪೋಽಭಿಮಾನತಾಜ್ಞಾನಂ ಕ್ರೋಧಃ ಪರುಷಭಾಷಣಂ .

ಅನೀಶ್ವರತ್ವಂ ವಿಶ್ವಸ್ಯ ಮಮತ್ವಂ ಭೋಗವಸ್ತುಷು .. 5..

ಅಧರ್ಮೇಣ ಧನಪ್ರಾಪ್ತೌ ರುಚಿಸ್ಸಜ್ಜನಶತ್ರುತಾ .

ವಿಷ್ಣುಭಕ್ತಃ ಶಿವದ್ರೋಹೀ ಶಿವಭಕ್ತೋ ಹರಿದ್ರುಹಃ .. 6..
ಕಲಹಿತ್ವಂಚ ದುರ್ಬುದ್ಧಿಃ ಕಾಮಿನ್ಯಾಂ ಕಾಂಚನೇ ರತಿಃ .
ಮಾಯಾವೀ ಚ ಸುರದ್ರೋಹೀ ಪರಮಾರ್ಥಪರಾಙ್ಮುಖಃ .. 7..
ಆಸುರೀಪ್ರಕೃತೇರ್ಜಾತಲಕ್ಷಣಂ ಹ್ಯನುವರ್ಣಿತಂ .

ಸಮಾಸೇನ ವಿಶಾಲಾಕ್ಷಿಮೋಕ್ಷಮಾರ್ಗಭಯಂಕರಂ .. 8..

ಅನಾಚಾರೇಣ ಶಾಸ್ತಾರಂ ಭಗವಂತಂ ನ ಪಶ್ಯತಿ .

ಅತೋ ಧರ್ಮವಿಚಾರೇಣ ಕಾಲಂ ನಯತಿ ಬುದ್ಧಿಮಾನ್ .. 9..

ಮಾತಾ ಧರ್ಮಃ ಪಿತಾ ಧರ್ಮೋ ಧರ್ಮೋ ನೌರ್ಭವಸಾಗರೇ .

ಲೋಕೇಽಸ್ಮಿನ್ಪರಲೋಕೇ ಚ ಧರ್ಮಸ್ಸರ್ವಸ್ಯ ರಕ್ಷಕಃ .. 10..
ಪ್ರಾಣತ್ಯಾಗೇ ಭಯಂ ನಾಸ್ತಿ ಧರ್ಮತ್ಯಾಗೇ ಭಯಂ ಸ್ಮೃತಂ .

ತಸ್ಮಾತ್ಸ್ವಧರ್ಮೋ ನ ತ್ಯಾಜ್ಯಾ ಸುಖಸಾಮ್ರಾಜ್ಯಭಾಸ್ಕರಃ .. 11..
ಆಸುರೀಂ ಪ್ರಕೃತಿಂ ಹಿತ್ವಾ ದೈವೀಂ ಪ್ರಕೃತಿಮಾಶ್ರಯೇತ್ .

ಆಸುರೀ ಕುಟಿಲಾ ದುಷ್ಟಾ ದೈವೀ ಮಂಗಲಶಾಲಿನೀ .. 12..

ಪ್ರತಿಬಿಂಬಂ ಜಲೇ ಶುದ್ಧೇ ದೃಶ್ಯತೇ ಚ ಕಲಾನಿಧೇಃ .
ಪರಿಶುದ್ಧಮನಸ್ಯಾತ್ಮಾ ದೃಶ್ಯತೇ ತು ತಥಾ ಸತಾಂ .. 13..

ಸುಭೂಷಣಾದಿಕಂ ವ್ಯರ್ಥಂ ಕೇವಲಂ ವಸನಂ ವಿನಾ .

ಸುವ್ಯಾಖ್ಯಾನಾದಿಕಂ ವ್ಯರ್ಥಂ ನಿಜಾತ್ಮಾನುಭವಂ ವಿನಾ .. 14..

ಸ್ವಾತ್ಮಾನುಭವಯುಕ್ತಸ್ಯ ಚಾಚಾರ್ಯಸ್ಯ ಪ್ರಸನ್ನವಾಕ್ .

ಸಫಲಾ ತು ಭವೇದತ್ರ ಶುಕ್ತೌ ಸುಸ್ವಾತಿಬಿಂದುವತ್ .. 15..

ಸಂತೋಷೇಣ ವಿನಾ ಸೌಖ್ಯಂ ನ ಭೂತಂ ನ ಭವಿಷ್ಯತಿ .

ಸಂತೋಷಧನಮಾದಾಯಯಥಾಲಾಭೇನ ತುಷ್ಯತು .. 16..

ಆತ್ಮಾ ರಾಮಃ ಕ್ಷಮಾ ಸೀತಾ ಕ್ರೋಧೋ ರಾವಣಪತ್ತನಂ .

ಸಾಗರಃ ಕಾಮಲೋಭಾದಿರ್ಹನುಮಾನ್ ಬ್ರಹ್ಮಚಿಂತನಂ .. 17..

ಸೇವಯಾ ಜಗದೀಶಸ್ಯ ಗುರೋಶ್ಚ ಪರಮಾತ್ಮನಃ .
ಕಾಮಕ್ರೋಧಾದಿಕಂ ಸರ್ವಂ ಕ್ಷಣಾಜ್ಜಯತಿ ಸಾಧಕಃ .. 18..
ಇತಿ ಶ್ರೀಮದಯ್ಯಪ್ಪಗೀತಾಯಾಂ ಅಮರಾಸುರಸಂಪದ್ವಿಭಾಗಯೋಗೋ

ನಾಮ ಚತುರ್ದಶೋಽಧ್ಯಾಯಃ .. 14..

ಅಥ ಪಂಚದಶೋಽಧ್ಯಾಯಃ .
ಶ್ರೀ ಅಯ್ಯಪ್ಪ ಉವಾಚ -

ಶ್ರದ್ಧಾಲವೋಽತ್ರ ಸರ್ವತ್ರ ವೈದಿಕೇವಧಿಕಾರಿಣಃ .
ತೇಷಾಂಚೋಕ್ತಫಲಂ ಶಾಂತಿಂ ಲಭತೇ ಬ್ರಹ್ಮವಾದಿನಿ .. 1..

ಸಂಶಯಾತ್ಮಾ ತು ಪಾಪಿಷ್ಠಸ್ಸರ್ವೇಷಾಮುಪರಿ ಸ್ಥಿತಃ .
ಲೋಕೇಽಸ್ಮಿನ್ಪರಲೋಕೇಽಪಿ ನ ಸುಖಂ ಸಂಶಯಾತ್ಮನಃ .. 2..
ಗುರುಶಾಸ್ತ್ರೇಷುವಿಶ್ವಾಸಃ ಶ್ರದ್ಧಾ ಭವತಿ ಸಾತ್ವಿಕೀ .

ಸ್ವರ್ಗಾದಿಫಲವಿಶ್ವಾಸೋ ರಾಜಸೀ ಸಾ ನಿಗದ್ಯತೇ .. 3..

ಪ್ರೇತಾದಿಫಲವಿಶ್ವಾಸಶ್ಶ್ರದ್ಧಾ ಭವತಿ ತಾಮಸೀ .

ಏವಂ ಹಿ ತ್ರಿವಿಧಾ ಶ್ರದ್ಧಾ ಪ್ರಕಾರಾಂತರವರ್ಣಿತಾ .. 4..

ಅಶ್ರದ್ಧಯಾ ಕೃತೋ ಯಜ್ಞಃ ಪುಣ್ಯದಾನಂ ತಪಶ್ಚ ಯತ್ .

ತತ್ಸರ್ವಂ ನಿಷ್ಫಲಂ ದೇವಿ ಶ್ರದ್ಧಾಹೀನೇನ ಕರ್ಮಣಾ .. 5..

ಶ್ರದ್ಧಯಾ ದೇವದೇವತ್ವಮಶ್ನುತೇ ದಿವಿ ಸರ್ವದಾ .

ಶ್ರದ್ಧಾ ಪ್ರತಿಷ್ಠಾ ಲೋಕಸ್ಯ ಶ್ರದ್ಧಾ ವಿತ್ತಂ ಮಹಾತ್ಮನಾಂ .. 6..

ಶ್ರದ್ಧೈವ ಚಕ್ಷುರ್ಲೋಕೇಽಸ್ಮಿನ್ಪ್ರತಿಮಾ ದೇವದರ್ಶನೇ .

ಪ್ರತ್ಯಕ್ಷೇಣ ಚ ಶಾಸ್ತ್ರೇಣ ಪ್ರತ್ಯಕ್ಷಂ ಬಾಧ್ಯತೇ ನ ಹಿ .. 7..

ವೃಷ್ಟಿಂ ವಿನಾ ಯಥಾ ವರ್ಷಃ ಕಾಸಾರಶ್ಚ ಜಲಂ ವಿನಾ .

ಶ್ರದ್ಧಾಂ ವಿನಾ ತಥಾ ಧರ್ಮೀ ಶೋಭತೇ ನ ಶಿವಪ್ರಿಯೇ .. 8..

ಸರ್ವಂ ದೋಷಮಯಂ ವಿದ್ಧಿ ಮಾಯಯಾ ರಚಿತಂ ಹಿಯತ್ .

ಪರಮಾತ್ಮನಿ ನಿರ್ದೋಷೇ ಶ್ರದ್ಧಾ ಕಾರ್ಯಾ ಪ್ರಯತ್ನತಃ .. 9..
ದೋಷೋಽಪ್ಯಸ್ತಿ ಗುಣೋಽಪ್ಯಸ್ತಿ ಅದೋಷೋ ನೈವ ವಿದ್ಯತೇ .

ಸುಕೋಮಲಸ್ಯ ಪದ್ಮಸ್ಯ ನಾಲೇ ಭವತಿ ಕಂಟಕಃ .. 10..
ಗುಣೇಷು ರಮತೇ ವಿದ್ವಾನ್ ದೋಷೇಷು ರಮತೇ ಶಠಃ .
ಪುಷ್ಪೇಷು ರಮತೇ ಭೃಂಗೋ ಗರ್ತೇಷು ಗ್ರಾಮಸೂಕರಃ .. 11..
ಶಿವಮಕ್ಷರಮವ್ಯಕ್ತಂ ಕರಣಾನಾಮಗೋಚರಂ .

ಆತ್ಮಾನಮಾಖಿಲಾಧಾರಂ ಭಾವಯೇಚ್ಛಾಂತಚೇತಸಾ .. 12..

ಮನ ಏವಮನುಷ್ಯಾಣಾಂ ಕಾರಣಂ ಬಂಧಮೋಕ್ಷಯೋಃ .
ಬಂಧನೇ ವಿಷಯಾಸಕ್ತಂಮೋಕ್ಷಾಯಾವಿಷಯಂಮನಃ .. 13..
ಹಿತ್ವಾ ತು ವಿಷಯಾಭ್ಯಾಸಂ ಬ್ರಹ್ಮಾಭ್ಯಾಸೇನ ಸಂತತಂ .

ಮನೋಮರ್ಕಟವದ್ಭ್ರಾಂತಮಾತ್ಮನಿ ಸ್ಯಾತ್ಸ್ಥಿರಂ ಯದಾ .. 14..

ಶುಭ್ರಂ ಜ್ಯೋತಿರ್ಮಯಂ ದಿವ್ಯಂ ಶಾಶ್ವತಂ ನಿರ್ಗುಣಂ ಪರಂ .

ಯೋಗಾಗ್ನಿಕ್ಷಾಲಿತಸ್ವಾಂತಸ್ತದಾ ಪಶ್ಯತಿ ಸಾಕ್ಷಿಣಂ .. 15..

ದೃಶ್ಯತೇ ತ್ವಗ್ರಯಾ ಬುದ್ಧ್ಯಾ ಸೂಕ್ಷ್ಮಯಾ ಸೂಕ್ಷ್ಮದರ್ಶಿಭಿಃ .
ಇತಿ ವೈದಿಕಸಿದ್ಧಾಂತೇ ದರ್ಶಿತಂ ನಚಿಕೇತಸೇ .. 16..

ಚತುರ್ಣಾಂ ಪುರುಷಾರ್ಥಾನಾಂಮೋಕ್ಷಸ್ಯೈವ ಪ್ರಧಾನತಃ .
ನಿತ್ಯತ್ವಾದರವಿಂದಾಕ್ಷಿ ತ್ರಯಾಣಾಂ ತದಭಾವತಃ .. 17..
ಶ್ರದ್ಧಯಾ ಭಜ ಚಾತ್ಮಾನಂ ಜರಾಮರಣವರ್ಜಿತಂ .

ಸೋಽಹಂ ಸೋಽಹಮಿತಿ ಪ್ರಾಜ್ಞಿ ಜೈಗೀಷವ್ಯಂ ಮುನಿರ್ಯಥಾ .. 18..

ಇತಿಶ್ರೀಮದಯ್ಯಪ್ಪಗೀತಾಯಾಂವಿಶ್ವಾಸಯೋಗೋ ನಾಮಪಂಚದಶೋಽಧ್ಯಾಯಃ
.. 15..

ಅಥ ಷೋಡಶೋಽಧ್ಯಾಯಃ .
ಶ್ರೀ ಅಯ್ಯಪ್ಪ ಉವಾಚ -

ಅಭೂಮಿಷು ಕಥಂ ಸಿದ್ಧಿಃ ಕುಸೂಲಸ್ಥಯವಾದಿವತ್ .

ಭೂಮಿಸ್ಥಸ್ಯ ಭವೇತ್ಸಿದ್ಧಿರ್ಬೀಜಸ್ಯೋರ್ವರಭೂಮಿಷು .. 1..

ಶ್ರೀ ಶಬರೀ ಉವಾಚ -

ಭೂಮಯಃ ಕತಿ ತತ್ತ್ವಜ್ಞ ಕಾ ಸಿದ್ಧಿರ್ವಿದುಷಾಂ ವರ .

ಮುಮುಕ್ಷಣಾಂ ಹರೀಶಾತ್ಮನ್ ಸರ್ವಂ ವರ್ಣಯ ವಿಸ್ತರಾತ್ .. 2..

ಶ್ರೀ ಅಯ್ಯಪ್ಪ ಉವಾಚ -

ಶುಭೇಚ್ಛಾ ಪ್ರಥಮಾ ಜ್ಞೇಯಾ ದ್ವಿತೀಯಾ ಸುವಿಚಾರಣಾ .

ತನುಮಾನಸ್ಯಪಿ ಜ್ಞೇಯಾ ಸತ್ತ್ವಾಪತ್ತಿಶ್ಚತುರ್ಥಿಕಾ .. 3..

ಪುನಃ ಪಂಚಮ್ಯಸಂಸಕ್ತಿಃ ಪದಾರ್ಥಾಭಾವನಾ ಪುನಃ .
ತುರ್ಯಗಾ ಸಪ್ತಮೀ ದೇವಿಯೋಗಿನಾಂ ಮುಕ್ತಿದಾಯಿನೀ .. 4..

ಶಾಸ್ತ್ರಸಜ್ಜನಸಂಪರ್ಕಾನ್ಮೂಢೋಽಹಮಿತಿಯಾ ಮತಿಃ .
ವೈರಾಗ್ಯಪೂರ್ವಿಕೇಚ್ಛಾಯಾಶ್ಶುಮೇಚ್ಛಾ ಸುಮನೋಹರೇ .. 5..

ಶಾಸ್ತ್ರಸದ್ಗುರುಸಂಪರ್ಕವೈರಾಗ್ಯಾಭ್ಯಾಸಪೂರ್ವಿಕಾ .

ಸದಾಚಾರಪ್ರವೃತ್ತಿರ್ಯಾ ಸುಭಗೇ ಸುವಿಚಾರಣಾ .. 6..

ರಕ್ತತಾ ಚೇಂದ್ರಿಯಾರ್ಥೇಷು ವಿಚಾರೇಣ ಶುಭೇಚ್ಛಯಾ .

ಯತ್ರ ಸಾ ತನುತಾಮೇಯಾದನಘೇ ತನುಮಾನಸಿ .. 7..

ಭೂಮಿತ್ರಯಕೃತಾಭ್ಯಾಸಾಚ್ಚಿತ್ತೇ ಚ ವಿರತೇರ್ವಶಾತ್ .

ಸತ್ತ್ವಾತ್ಮನಿ ಸ್ಥಿತೇ ಶುದ್ಧೇ ಸತ್ತ್ವಾಪತ್ತಿರ್ವರಾನನೇ .. 8..

ಭುವಾಂ ಚತುಷ್ಟಯಾಭ್ಯಾಸಾದ್ಯಾ ಸಂಸರ್ಗಯುತಾ ದಶಾ .

ರೂಢಸತ್ತ್ವಚಮತ್ಕಾರಾದ್ದೇವ್ಯಸಂಸಕ್ತಿನಾಮಿಕಾ .. 9..

ಭೂಮಿಕಾಪಂಚಕಾಭ್ಯಾಸಾತ್ಸ್ವಾತ್ಮಾರಾಮತಯಾ ದೃಢಂ .

ಬಾಹ್ಯಾಭ್ಯಂತರವಸ್ತೂನಾಂ ಷಷ್ಠೀ ಭೂಮಿರಭಾವನಾತ್ .. 10..

ಪಂಚಮೀ ಭೂಮಿಮಧ್ಯೇ ತು ಜೀವನ್ಮುಕ್ತೋ ವಿರಾಜತೇ .

ಬ್ರಹ್ಮಾನಂದರಸಂ ಪೀತ್ವಾ ಮತ್ತಭ್ರಮರರಾಡಿವ .. 11..

ಷಷ್ಠಂ ಭೂತಲಮಾರುಹ್ಯ ಶುಷ್ಕಪತ್ರವದಾಸ್ಥಿತಿಃ .
ಸ್ವಯಂ ನಚೇಷ್ಟತೇಯೋಗೀ ಯಥಾ ತತ್ಪವನೇರಿತಂ .. 12..

ಭೂಮಿಷಟ್ಕಚಿರಾಮ್ಯಾಸಾದ್ದ್ವೈತಸ್ಯಾನುಪಲಂಭನಾತ್ .

ಯಾ ಸ್ವಭಾವೈಕನಿಷ್ಠಾ ಸಾ ತುರ್ಯಾ ಜ್ಞೇಯಾ ಚ ಭೂಮಿಕಾ .. 13..

ಇಯಂ ಹಿ ಜೀವನ್ಮುಕ್ತೇಷು ತುರ್ಯ್ಯಾವಸ್ಥಾ ನಿರೂಪಿತಾ .

ವಿದೇಹಮುಕ್ತಿವಿಷಯಂ ತುರ್ಯಾತೀತಮತಃ ಪರಂ .. 14..

ಸಪ್ತಮೀ ಭೂಮಿಕಾ ದೇವಿಯೋಗಿನಾಂ ಮುಕ್ತಿದಾಯಿನೀ .

ತತ್ರ ಗತ್ವಾ ಚಿರಂ ವಿದ್ವಾನಾತ್ಮಾರಾಮೋ ವಿರಾಜತೇ .. 15..

ಕೃತಸ್ಯ ಕರಣಂ ನಾಸ್ತಿ ಮೃತಸ್ಯ ಮರಣಂಯಥಾ .

ಮುಕ್ತಸ್ಯ ಜನನಂ ನಾಸ್ತಿ ಅಮೃತಸ್ಯ ಮೃತಿಯಥಾ .. 16..

ಭೂಮಿಕಾನಾಂ ಸ್ವರೂಪಂತು ಮಯಾ ಸಾಧು ನಿರೂಪಿತಂ .

ತುಭ್ಯಂ ಕಮಲಪತ್ರಾಕ್ಷಿ ಕೈವಲ್ಯಪ್ರಾಪ್ತಿಸಾಧನಂ .. 17..

ಇಯಂ ವೇದಶಿರೋ ವಿದ್ಯಾ ಗೋಪನೀಯಾ ಪ್ರಯತ್ನತಃ .
ನ ಚಾಶುಶ್ರುಷವೇ ದೇಯಾ ಪುತ್ರಾಯಾಪ್ಯವಿವೇಕಿನೇ .. 18..

ಮುಮುಕ್ಷುಗುರುಭಕ್ತಾಯ ಸುಶಾಂತಾಯ ವಿವೇಕಿನೇ .

ಆಹೂಯಾಪಿ ಚ ದೇಯೇಯಂ ವಿದ್ಯಾ ಕಲ್ಯಾಣಕಾರಿಣೀ .. 19..

ಇತಿಶ್ರೀಮದಯ್ಯಪ್ಪಗೀತಾಯಾಂಭೂಮಿಕಾಯೋಗೋನಾಮಷೋಡಶೋಽಧ್ಯಾಯಃ
.. 16..

ಅಥ ಸಪ್ತದಶೋಽಧ್ಯಾಯಃ .
ಶ್ರೀ ಅಯ್ಯಪ್ಪ ಉವಾಚ -

ಸಾಧನಾಭ್ಯಾಸಪಾಕೇಭ್ಯಸ್ತ್ರಿಧಾ ಸ್ಯಾಚ್ಛರಣಾಗತಿಃ .
ತವೈವಾಹಂ ಮಮೈವಾಸೌ ಸ ಏವಾಹಮಿತಿ ಸ್ಥಿತಾ .. 1..

ಸ್ವಾಮಿಸೇವಕಭಾವೇನ ಚಾತ್ಮಭಾವನಯಾ ಪುನಃ .
ತವ ದಾಸೋ ಮಮ ಸ್ವಾಮೀ ಸೋಽಹಮಸ್ಮಿ ವಿಚಾರತಃ .. 2..

ನಾಮಗೋತ್ರವಿನಿರ್ಮುಕ್ತಂ ಸತ್ಯಮದ್ವೈತಭಾಸ್ಕರಂ .

ಸೋಽಹಂ ಸೋಽಹಮಿತಿ ಸ್ವಾಂತೇ ಭಜ ಮಾಂ ಚಿನ್ಮಯಂ ಪರಂ .. 3..

ಶುದ್ಧೋಽಸ್ಮಿ ಬುದ್ಧೋಽಸ್ಮಿ ಸನಾತನೋಸ್ಮಿ
ಸಂಸಾರಮಾಯಾಪರಿವರ್ಜಿತೋಽಸ್ಮಿ .
ಬ್ರಹ್ಮಸ್ವರೂಪೋಽಸ್ಮಿ ನಿರಂಜನೋಽಸ್ಮಿ
ವೇದಾಂತತತ್ತ್ವಾರ್ಥವಿಕಾಸಕೋಽಸ್ಮಿ .. 4..
ಸಸ್ಯಾನಾಂ ಶರಣಂ ವೃಷ್ಟಿರ್ಮತ್ಸ್ಯಾನಾಂ ಶರಣಂ ಜಲಂ .

ದೇವಾನಾಂ ಶರಣಂಯಜ್ಞಃ ಆರ್ತಾನಾಂ ಶರಣಂ ತ್ವಹಂ .. 5..

ಸರ್ವೋಪನಿಷದಾಂ ಸಾರೋ ಜ್ಞಾನವಿಜ್ಞಾನಸಂಯುತಃ .
ಉಪದಿಷ್ಟೋ ಮಯಾ ದೇವಿ ತ್ವನ್ಮೋಹೋ ವಿಗತೋ ನ ವಾ .. 6..

ಶ್ರೀ ಶಬರೀ ಉವಾಚ -

ತೃಪ್ತಾಽಸ್ಮಿ ಪುಂಡರೀಕಾಕ್ಷ ತವವಾಕ್ಯಾಮೃತೇನ ತು .

ಕೃತಕೃತ್ಯಾ ನ ಸಂದೇಹೋ ದಯಾಸಿಂಧೋ ಸುರೇಶ್ವರ .. 7..

ದೇಹಬುದ್ಧ್ಯಾ ತು ದಾಸೀ ತೇ ಜೀವಬುದ್ಧ್ಯಾ ತ್ವದಂಶಕಃ .
ಬ್ರಹ್ಮಬುದ್ಧ್ಯಾ ತ್ವಮೇವಾಹಮಿತಿಮೇ ನಿಶ್ಚಿತಾ ಮತಿಃ .. 8..
ಶ್ರೀ ಅಯ್ಯಪ್ಪ ಉವಾಚ -

ವೇದಸಾರಂ ಪರಿತ್ಯಜ್ಯ ಚಾನ್ಯಸಾರಂ ವೃಣೋತಿ ಯಃ .
ಮುಕ್ತಾಫಲಂ ವಿಹಾಯಾಸೌ ಲೋಷ್ಟಂ ಗೃಹ್ಣಾತಿ ದುರ್ಮತಿಃ .. 9..
ಶಾಂತಿತುಲ್ಯಂ ತಪೋ ನಾಸ್ತಿ ಲೋಭತುಲ್ಯೋ ನ ದುರ್ಗುಣಃ .
ಕಾಮತುಲ್ಯಸ್ಸತಾಂ ವೈರೀ ಮಾತೃತುಲ್ಯಾ ನ ದೇವತಾ .. 10..

ಗುರುಶಾಸ್ತ್ರಂ ವಿನಾ ಜ್ಞಾನಂ ವ್ಯಂಜನಂ ಲವಣಂ ವಿನಾ .

ಸುಸಂತತಿಂ ವಿನಾ ಭಾರ್ಯಾ ಭೂಷಣಂ ವಸನಂ ವಿನಾ .. 11..

ಧರ್ಮಂ ವಿನಾ ನ ಪಾಂಡಿತ್ಯಂ ವಿನಾ ಶೀಲಂ ನಯೌವನಂ .

ನ ಶೋಭತೇ ವಿಶಾಲಾಕ್ಷಿ ವೃಕ್ಷಸ್ತು ಚ್ಛದನಂ ವಿನಾ .. 12..

ಸ್ವಸಂವೇದ್ಯಂ ಹಿ ತದ್ಬ್ರಹ್ಮಾ ಕುಮಾರೀ ಶ್ರೀಮುಖಂಯಥಾ .

ಅಯೋಗೀ ನೈವ ಜಾನಾತಿ ಜಾತ್ಯಂಧೋ ಹಿಯಥಾ ಘಟಂ .. 13..

ನಮೋಕ್ಷೋ ನಭಸಃ ಪೃಷ್ಠೇ ನ ಪಾತಾಲೇ ನ ಭೂತಲೇ .

ಮೋಕ್ಷೋ ಹಿ ಬಿಮಲಂ ಚೇತಸ್ಸಮ್ಯಗ್ಜ್ಞಾನವಿಬೋಧಿತಂ .. 14..

ಭಕ್ತಿಭಾಜನಮಾದಾಯ ಗತ್ವಾ ಗುರುನದೀತಟೇ .

ವಿಜ್ಞಾನಪಯಸೋ ದೇವಿ ಚಾತ್ಮಾನಮಭಿಷೇಚಯ .. 15..

ಆತ್ಮಾನಂ ಚೇದ್ವಿಜಾನೀಯಾದಹಮಸ್ಮೀತಿ ಪೂರುಷಃ .

ಕಿಮಿಚ್ಛನ್ಕಸ್ಯಕಾಮಾಯ ಶರೀರಮನುಸಂಜ್ವರೇತ್ .. 16..

ಸತ್ಯಂ ಜ್ಞಾನಮನಂತಂಯದ್ಬ್ರಹ್ಮಲಕ್ಷಣಮುಚ್ಯತೇ .

ಆತ್ಮಾ ತು ಸಚ್ಚಿದಾನಂದ ಏಕತ್ವಮುಭಯೋರಪಿ .. 17..

ತಮೇವ ಶರಣಂ ಗಚ್ಛ ಸರ್ವಭಾವೇನ ಭಾಮಿನಿ .

ತತ್ಪ್ರಸಾದತ್ಪರಾಂ ಶಾಂತಿಮಚಿರೇಣಾಧಿಗಚ್ಛಸಿ .. 18..

ಇತಿಶ್ರೀಮದಯ್ಯಪ್ಪಗೀತಾಯಾಂ ಶರಣಾಗತಿಯೋಗೋನಾಮಸಪ್ತದಶೋಽಧ್ಯಾಯಃ
.. 17..

ಅಥಾಷ್ಟಾದಶೋಽಧ್ಯಾಯಃ .
ಶ್ರೀ ಶಬರೀ ಉವಾಚ -

ಶ್ರೇಣೀ ತೇ ಪ್ರಥಮಾ ತು ಸರ್ವಜಗತಾಂ ಸಂಧಾರಿಣೀ ಮೇದಿನೀ
ಸೋಪಾನಸ್ಯ ತಥಾಽಪರಾ ಸುವಿಮಲಾ ತತ್ತ್ವಂ ಜಲಂ ಶೋಭನಂ .

ತೇಜಸ್ತಸ್ಯ ತೃತೀಯಕಾ ಚ ತಮಸೋ ರಾಶೇರಲಂ ಭಕ್ಷಕಂ .

ಭೂಯೋ ವಾಯುರಲಂಕರೋತಿ ಭಗವನ್ ವ್ಯೋಮಸ್ಥಿತಾ ಪಂಚಮೀ .. 1..

ಷಷ್ಠೀ ತಸ್ಯ ವಿರಾಜತೇ ತು ರುಚಿರಾ ಶ್ರೇಣೀ ತು ವಾಣೀ ಶುಭಾ
ಭೂಯಃ ಪಾಣಿಯುಗಂಚ ಮಂಗಲಮಯೀ ಸಾಸ್ಯಾದನಂಗಾರಿಜ .

ಪಾದೌ ಚಾಪಿ ಸುಗಣ್ಯತೇ ಸುರಗುರೋ ಶ್ರೇಣೀಪುನಶ್ಚಾಷ್ಟಮೀ
ಪಾಯುಶ್ಚೇಂದ್ರಿಯಮಸ್ಯ ಸುಷ್ಠು ನವಮೀ ಸಂಜಾಯತೇ ಶಂಕರೀ .. 2..

ರಮ್ಯಂ ತೇ ಖಲು ತಸ್ಯ ದೇವ ದಶಮೀ ಶ್ರೇಣೀ ಚ ಶಿಶ್ನೇಂದ್ರಿಯಂ
ಶ್ರೋತ್ರಂ ಚಾತ್ರ ಪ್ರಚಂಡಶಾಸ್ತ್ರಕುಶಲಂಚೈಕಾದಶೀ ಶ್ರೇಣಿಕಾ .

ತ್ವಗ್ಭೂಯೋಽಪಿ ಚ ಶೋಭನಾರಸಪತೇಸ್ತತ್ತ್ವಂ ಪರಂ ದ್ವಾದಶೀ
ಚಕ್ಷುಶ್ಚಾಪಿ ಸುರೂಪದರ್ಶನಕರಂ ಜೇಗೀಯತೇ ಶ್ರೇಣಿಕಾ .. 3..

ಘ್ರಾಣಂಚೈವ ಚತುರ್ದಶೀ ಪರತರಂ ಗಂಧೋದ್ವಹಂ ಸಾ ಶುಭಾ
ಸ್ವಾದ್ವಸ್ವಾದುವಿಚಾರಣೇ ಚ ರಸನಾ ಜಿಹ್ವಾಗ್ರದೇಶಸ್ಥಿತಾ .

ಶ್ರೀಣೀ ಪಂಚದಶೀ ಮನೋಮನನಕೃಚ್ಛ್ರೇಣೀ ವರಾ ಷೋಡಶೀ
ಬುದ್ಧಿರ್ಬೋಧಕರೀ ಸದಾಶುಭಕರೀ ಶ್ರೇಣೀ ಮನೋಮೋದಿನೀ .. 4..

ಶ್ರೇಣೀ ತೇ ಪರಿಮಾರ್ಜಿತಾ ಸಕಲದಾ ಕಾಮಪ್ರವಾಹಾನಲಾ
ಸೋಪಾನಸ್ಯ ವಿರಾಜತೇಽತಿಜಯಿನೀ ಜೀವಾತ್ಮತತ್ತ್ವೇನ ಯಾ .

ಶ್ರೀಶೇಶಾತ್ಮಜನಸ್ಯ ಪಂತಲಪತೇರೀಶಸ್ಯ ಶಾಂತಿಪ್ರದಾ
ಇತ್ಯಷ್ಟಾದಶತತ್ತ್ವಮಚ್ಯುತಪದಸ್ಥಾನಂ ಹಿ ವಂದೇ ಮುದಾ .. 5..

ನೀಲಾಲಂಕರಣೈಸ್ಸುಶೋಭಿತತನುರ್ವಿದ್ಯಾ ವಿನೋದಪ್ರಿಯೋ

ಬ್ರಹ್ಮೋದ್ಯೋತಲಸನ್ಮುಖೇನ ತಿಮಿರಂ ದೂರೀಕರೋತಿ ಸ್ವಯಂ .

ಹಸ್ತಾಗ್ರೇ ಕೃತಮುದ್ರಯಾ ನಿಜಸುಖಂ ಸಂಬೋಧಯನ್ ಶಾಶ್ವತಂ
ಅಯ್ಯಪ್ಪೋ ಜಯತಿ ಪ್ರಪಂಚಪತಿತಾನ್ ಸಂತಾರಯನ್ ಸಂತತಂ .. 6..

ಶ್ರೀಮಾತಾ ಪರಮಾತ್ಮನೋ ಭಗವತಸ್ಸಮ್ಮೋಹಿನೀಮೋಹಿನೀ
ಕೈಲಾಸಾದ್ರಿನಿಕೇತನೋಽಸ್ಯ ಜನಕಶ್ಶ್ರೀವಿಶ್ವನಾಥಃ ಪ್ರಭುಃ .
ಉತ್ತುಂಗೇ ಶಬರೀಗಿರೌ ಪರಿಲಸನ್ನೀಲಾಂಬರಾಡಂಬರಃ
ಅಯ್ಯಪ್ಪಶ್ಶರಣಾಗತಾನ್ನಿಜಜನಾನ್ ರಕ್ಷನ್ಮುದಾ ಶೋಭತೇ .. 7..

ಆತ್ಮಜ್ಞಾನವಿಚಾರಕಾರ್ಯಕುಶಲೇ ವೇದಾರ್ಥಚಿಂತಾಮಣೌ
ಆಕಾರಾದಿವಿವರ್ಜಿತೇಽಪಿ ಸಗುಣೇ ಭಕ್ತಪ್ರಿಯಾರ್ಥೇ ವಿಭೋ .

ಕಾಂತಾರೇ ಮೃಗಯಾರ್ಥಮತ್ರ ಚರತಃ ಶಾಂತಸ್ಯ ಭಕ್ತಾತ್ಮನಃ
ಆದೌ ಪಂತಲಭೂಪತೇರ್ನಿಪತಿತಂ ಸಚ್ಚಿಸುಖೇ ದರ್ಶನಂ .. 8..

ಲೀಲಾಂ ತಸ್ಯ ನೃಪಸ್ಯ ವೇಶ್ಮನಿ ಚಿರಂ ಕೃತ್ವಾ ವನಂ ಸಂಶ್ರಿತಃ
ಅತ್ರ ತ್ವತ್ಪದಪಂಕಜೇ ನಿಪತಿತುಂ ಚಾಯಾಂತ್ಯಸಂಖ್ಯಾ ಜನಾಃ .
ತ್ವತ್ಪಾದಸ್ಮರಣಂ ವಿಧಾಯ ವಿಧಿವನ್ಮತ್ತೇಭಹಿಂಸಾತ್ಮನಾಂ
ಶ್ರುತ್ವಾ ಶಬ್ದಮನನ್ಯಭಕ್ತಿವಿಷಯಾ ಭಕ್ತಾಶ್ಶರಣ್ಯೇ ತ್ವಯಿ .. 9..

ಪುತ್ರತ್ವಂ ಗತವಾನ್ ಭವಾನಖಿಲವಿದ್ಭೂಪಸ್ಯ ಭಾಗ್ಯೇನ ವೈ
ಶೌರ್ಯಂ ತ್ವದ್ಗುಣಶಾಂತಿದಾಂತಿನಿಕರಂ ಸಂವೀಕ್ಷ್ಯ ರಾಜ್ಞೀ ಭಿಯಾ .

ಅಯ್ಯಪ್ಪೋ ಯದಿಮದ್ಗೃಹೇ ನಿಜಸುತೋ ನಾಪ್ನೋತಿ ರಾಜ್ಯಾಸನಂ
ಕಾಪವ್ಯಂ ಖಲು ನಿರ್ಮಿತಂ ಭಗವತಶ್ಶಾಸ್ತುಸ್ತಯಾ ನಾಶನೇ .. 10..

ಅಯ್ಯಪ್ಪೋ ಜಗತಾಂ ಗುರುಸ್ಸಕಲವಿದ್ವೇದಾಂತವಾಗೀಶ್ವರಃ
ಮಾಯಾನಿರ್ಮಿತರಾಜ್ಯಭಾರವಿಷಯೇ ಬೈರಾಗ್ಯವಾನಾತ್ಮಕ್ .

ಅದ್ವೈತಂ ಸಕಲಂ ಚರಾಚರಮಿದಂ ವಿಜ್ಞಾಯತೇ ವಿದ್ಯಯಾ .

ಆತ್ಮಾರಾಮಪದಪ್ರಬುದ್ಧಮನಸೋ ರಾಜ್ಯಾದಿಲಾಭೇನ ಕಿಂ .. 11..

ತ್ವಲ್ಲೀಲಾಸ್ಥಲಿಕಾ ವಿಭಾತಿ ಪಶುಭಿರ್ದೈವೈಶ್ವ ವೃಂದಾವನಂ
ಭೇದಸ್ತತ್ರ ತು ಭೋಗರೀತಿರಹಿತಾ ವಾಗೀಶ್ವರೀ ರಾಧಿಕಾ .

ಗೋಭಿರ್ನೈವ ತು ಪುಂಡರೀಕನಿಚಯೈಃ ಪಂಪಾ ಕಲಿಂದಾತ್ಮಜಾ .

ಶ್ರೀಕೃಷ್ಣಸ್ತು ನ ಚೇಶವಿಷ್ಣುತನಯೋ ವಂಶೀ ನ ವೇದಧ್ವನಿಃ .. 12..
ಆಶ್ಚರ್ಯಂ ತವ ವಿಶ್ವನಾಥಚರಿತಂ ಹತ್ವಾ ಸುರದ್ರೋಹಿಣಂ
ತುಲ್ಯಂ ದೇವಮನುಷ್ಯಭೂತನಿಕರಂ ರಾಮೇಣ ವಿಶ್ವಂ ಪಪೌ .

